
Ɛkwan a Ɔman Mma bɛtumi afa so abisa ɛho nsɛm  

2023 Ɔman Sikasɛm Nhyehyɛeɛ Ho Anodisɛm ne Ɔman Mma Sikasɛm no ho nsɛm 

wɔ abɛɛfo amaneɛbɔbea a ɛwɔ aseɛ ha yi:  
www.mofep.gov.gh  
Wopɛ nwoma yi dodoɔ nso a, yɛsrɛ wo sɛ kɔ Asoɛeɛ a Ɛhwɛ Sikasɛm so no ɔfese a 

wɔne ɔmanfoɔ di nkutaho hɔ. Wɔn akyirikwan ne:  
Public Relations Office 
New Building 
Ground Floor 
Room 001 or 003 
P. O. Box MB 40 
Accra – Ghana 
Email: info@mofep.gov.gh 
Translated by: Bureau of Ghana Languages 

‘’Seesei ɛsiane pɛtro boɔ a ɛntumi nnyina faako 
na yɛn sika mu duru no kɔ ara na ɛrekɔ fam a ne 
farebae ne fango boɔ a akɔ soro wɔ amansan 
edwa soɔ enti, yɛwɔ ahokyere pa ara mu.  Yeinom 
ama ɛbo a yɛn sika som no so ate pa ara na ama 
sika mu ahoɔden so ahwan nam so de sikasɛm mu 
ahohiahia aba ɔmanfoɔ so.’’ Yenom nyinaa akyi 
no, yɛrempa aba. 

ƆSOAFOƆ NO ANODISƐM 
Akyinnyeɛ biara nni ho sɛ afe yi bɛyɛ afe a ɔman yi kɔɔ sikasɛm 
mu ahokyere pa ara wɔ yɛn abakɔsɛm mu. Sɛdeɛ ɛkɔɔ so wɔ 
ewiase aman ahodoɔ soɔ no, yadeɛ kontonkurowi COVID-19 to 
hyɛɛ yɛn so wɔ afe 2020 ɔfa a ɛdi kan no mu ma sikadwuma tɔɔ 
ape nam so ma sika a ɛba ɔman fotoɔ mu no so teeɛ na afei nso 
yɛbɔɔ ɛka a na yɛn ani nna de ko tiaa yadeɛ kontonkurowi yi.  

 
Ɛberɛ a yɛhyɛɛ aseɛ tuu Nsakraeɛ Pa Nhyehyɛeɛ ho anammɔn na 
yɛsusuu sɛ afei deɛ, yɛrebɔ yɛn ho mmɔden ade yɛn ho afiri yadeɛ 
kontonkurowi yi ho nsunsuansoɔ mu ara pɛ na ɔhaw afoforɔ bɛbɔɔ 
mu a, ɛnam so ama nneɛma a ɛma sikasɛm gyina yie a yɛde totoo 
yie firi afe 2017 kɔsi 2019 mu no nyinaa asane agye agu.  Deɛ ɛdi 
kan yɛ Russia ne Ukraine ɔko no, deɛ ɛdi hɔ nso yɛ ɛberɛ a yɛsɛee 
wɔ akwanhodoɔ a yɛbɛfa so anya sika wɔ 2022 sikasɛm nhyehyɛeɛ 
mu no nnyetom ho a, ɛnam so maa amansan boseabɔfoɔ de too 
edwa sɛ yɛmfata sɛ wɔbɔ yɛn bosea. Afei, bɛyɛ mfeɛ edu nie, 
prɛko pɛ Amansan Boseabɔ ho Edwadifoɔ mpɛ sɛ wɔbɛma yɛn 
bosea, ɔman yi ara mu boseabɔ ho nsɛm nso bɛyɛɛ basaa ma 
nsiho boɔ kɔɔ soro pa ara na ɛnam so ma boseabɔ ho ɛka kɔɔ soro 
a, ama yɛn sika mu duru no kɔ ara na ɛrekɔ fam. 

 
Yei kyerɛ sɛ, ɛberɛ a amannɔne sika a yɛnya firi amansan boseabɔ 
edwa so ne sika a ɛfiri adwadeɛ a yɛde kɔ amannɔne mu no so 
reteɛ, na afei ɛsiane sɛdeɛ yɛpɛ amannɔne nneɛma pa ara enti, 
sika a yɛde kra nneɛma firi amannɔne no nso kɔ ara na ɛrekɔ soro, 
na amannɔne ɛka a yɛde no nso kɔ ara na ɛrekɔ soro no, na yɛn 
sika mu duru no so te ara na ɛreteɛ. Yei ama asetena mu ayɛ den 
ama Aban ne ankorankoro nyinaa. Fango boɔ a ɛgu so rekɔ soro 
enti, ama nneɛma boɔ ayɛ den a bosome Ahineme mu wɔ afe 
2022 mu, nneɛma-boɔ-sorokɔ kɔduruu ɔha mu nkyɛmu aduanan 
ne akyire pɔ ɛnan (40.4% in October 2022). 

 
 
Yɛakɔ nsɔhwɛ a ano yɛ den pa ara mu na Aban nim ɔhaw a saa 
tebea yi de abɛto mo so. Aban de nnaseɛ a emu dɔ ma akuhodoɔ 

a wɔdi akotene wɔ amammuo mu a wɔn a wɔdidi soɔ yi ka ho: 
Mmarahyɛbadwafoɔ, Nnwumawuranom Akuhodoɔ, Nnwumayɛfoɔ 
Akuhodoɔ, Asetenam Yiedie Akuhodoɔ, Ɔsom mu Akuhodoɔ, 
Ghana Mfidinnwuma Akuhodoɔ, Ghana Adwadifoɔ Akuhodoɔ, 
Nwomasua mu Akuhodoɔ, Dwumadie mu Animdefoɔ ɛnna 
ɔmanfoɔ a wɔda so wɔ gyidie wɔ yɛn mu wɔ ɛberɛ a yɛgu so repɛ 
ɔhaw ahodoɔ yi nnannuaguberɛ. 

 
Megyina Ɔmanpanin Nana Addo Danquah Akuffo-Addo anan mu 
hyɛ Ghanafoɔ nyinaa bɔ sɛ Aban reyɛ nhyehyɛeɛ ahodoɔ a ɛbɛboa 
ama nneɛma a ɛma ɔman sikasɛm gyina yie no ase atim na ama 
ɔman sikasɛm asane apagya, yɛatumi anya sika agu ɔman fotoɔ 
mu, yɛde aban nnwuma mu nsakraeɛ ho anammɔntuo adi dwuma, 
yɛatrɛ abɛɛfo mfidie ne dwumadie ho akwanhodoɔ mu,  yɛate 
amannɔne nneɛma a ɛho nhia a yɛkra ba ɔman yi mu no so, yɛayɛ 
adwadeɛ a yɛde kɔ amannɔne dodoɔ, yɛatrɛ ɔman yi mu 
adwadeɛyɛ nnwuma mu a wɔbɛyɛ adwadeɛ a yɛkra firi amannɔne 
no bi wɔ ɔman yi ara mu na afei yɛabɔ mmɔborɔwafoɔ ne wɔn a 
wɔayi wɔn totwene wɔ asetenam no ho ban.  

 
Osuahunu a yɛanya afiri tebea a yɛwɔ mu saa ɛberɛ yi mu no ama 
yɛahunu sɛ ɛhia pa ara sɛ yɛyɛ nsakraeɛ de sesa ɔman yi sikasɛm 
na ɛtumi gyina afebɔɔ. Yɛbɛsane agyina yɛn nan so.  Awurade 
bɛka yɛn ho na wama yɛn ahoɔden a yɛde bɛtu anammɔn yi.  
 
Onyankopɔn nhyira yɛn!  

 

 

               Ken Ofori-Atta 
     Ɔsoafoɔ a ɔhwɛ Sikasɛm so 

NNIANIMU 
1. Afe 2023 Ɔman Mma Sikasɛm Nhyehyɛeɛ yi yɛ dwuma a 

Aban dii wɔ 2022 mu no ho tɔfabɔ ne sika dodoɔ a Aban hwɛ 
anim sɛ ɔbɛnya de atu ne nhyehyɛeɛ ne ne dwumadie 
ahodoɔ ho anammɔn wɔ afe 2023 mu. Asɛntire a ɛda Ɔman 
Mma Sikasɛm Nhyehyɛeɛ yi so ne “Yɛreka abom adi dwuma de 
Mpontuo ne Adwadeɛyɛ asane ama ahoɔden aba Ɔman 
Sikasɛm mu na yɛama aseɛ atim”. 
  

2. Mfeɛ a abɛsene korɔ no, ɛrekame ayɛ sɛ Sikasɛm Nhyehyɛeɛ foforɔ 
biara a yɛbɛyɛ no, yɛhyehyɛ mpontunnwuma foforɔ a yɛbɛyɛ wɔ 
mu a, yɛyi yɛn ani firi deɛ ɛrekɔ soɔ no so. Ɛnyɛ ahokyere nko ara 
na saa tebea no de ba yɛn sikasɛm so na mmom ama ɔman yi da 
so tua ɛka wɔ mpontunnwuma ho a ama mpontunnwuma ho ɛka 
akɔ soro pa ara ɛsiane sɛ ɛka a anka ɛsɛ sɛ yɛtua a yɛatu ahyɛ ɛda 
no wɔ nsiho wɔ ho a, ɛno nso kɔ soro. 
  

3. Afe 2023 mu no, Aban bɛyɛ nhyehyɛeɛ ne dwumadie afoforɔ, 
nanso yɛbɛhwɛ sɛ ɛbɛyɛ yɛn asɛnhia na yɛawie mpontunnwuma 
ahodoɔ a ɛrekɔ soɔ no nyinaa.   

SƐDEƐ ƆMAN SIKASƐM YƐƐ WƆ AFE 2022 MU  
 

Sɛdeɛ na Ɔman sikasɛm mu mpontuo nnyinasoɔ no teɛ 
4. Afe 2022 mu Sikasɛm Nhyehyɛeɛ mu Nsakramu a yɛyɛɛ no afe no 

mfinimfini (Mid-Year Fiscal Policy Review) no, Aban de sii n’ani so sɛ ne 
nsa bɛka ɔman sikasɛm mpontuo nnyinasoɔ a ɛdidi soɔ yi wɔ afe 2022 
mu: 

i. Ɔman yi mu adwadeɛ nyinaa kankorɔ ɔha mu nkyɛmu mmiɛnsa ne 
akyire pɔ nson (Overall Real GDP growth of 3.7 percent); 

ii. Ɔman yi mu adwadeɛ a Fango nka ho bie kankorɔ ɔha mu nkyɛmu 
ɛnan akyire pɔ mmiɛnsa (Non-Oil Real GDP Growth rate of to 4.3 
percent); 

iii. Afe awieeɛ nneɛma boɔ-sorokɔ ɔha mu nkyɛmu aduonu nwɔtwe ne 
akyire pɔ enum (End-period inflation of 28.5 percent); 

iv. Sika a yɛbɛdi aboro deɛ yɛwɔ so- ɔha mu nkyɛmu nsia ne akyire pɔ 
nsia (Overall fiscal deficit of 6.6 percent of GDP); 

v. Sika dodoɔ a ɛsɛ sɛ ɛka yɛn fotoɔ mu - ɔha mu nkyɛmu hwee ne 
akyire pɔ ɛnan (Primary surplus of 0.4 percent of GDP); ɛnna   

vi. Amannɔne Sika Dodoɔ a ɛsɛ sɛ yɛnya de kra nneɛma bɛyɛ 
abosome mmiɛnsa ne ɛfa. 

 
5. Amaneɛbɔ a ɛfa ɔman sikasɛm gyinapɛn ho a ɛfiri Ɔpɛpɔn kɔsi Ɛbɔ awieeɛ 

wɔ afe 2022 mu no kyerɛ sɛ ahokyere a ɛrekɔ so wɔ ewiase afanan ne 
ɔman yi mu no ho nsunsuansoɔ gu so redi ɔmanfoɔ nya. Tebea yi farebae 
ne ɔman yi sika mu duru a kɔ ara na ɛrekɔ fam, nneɛma-boɔ-sorokɔ, ɛka 
a ɛremene ɔman yi, sikasɛm ho ahohyɛsoɔ a ɛnkɔ yie ne amannɔne 
sikasɛm a ɛno nso nkɔ yie. Yeinom nyinaa de ɔhaw abɛto yɛn so a ɛmfa 
ho ne nhyehyɛeɛ a Aban de agu akwan mu. Amanneɛbɔ a ɛfa ɔman yi 
sikasɛm gyinapɛn ho firi Ɔpɛpɔn kɔsi Ɛbɔ wɔ afe 2022 mu no na ɛdidi soɔ 
yi: 

i. Ɔman yi mu adwadeɛ nyinaa kankorɔ kɔduruu ɔha mu nkyɛmu 
hwee ne akyire pɔ ɛnan wɔ afe 2022 mu wɔ abosome nsia a ɛdi kan 
no a wode toto afe 2021 wɔ ɛberɛ korɔ no ara ho a na ɛyɛ ɔha mu 
nkyɛmu mmiɛnsa ne akyire pɔ nkron;  

ii. Nneɛma-boɔ-sorokɔ firi ɔha mu nkyɛmu aduasa mmiɛnsa ne akyire 
pɔ nkron wɔ Ɔsanaa bosome mu (33.9 percent in August) ne ɔha 
mu nkyɛmu aduasa nson ne akyire pɔ mmienu wɔ Ɛbɔ bosome mu 
(37.2 percent in September) kɔduruu ɔha mu nkyɛmu aduanan ne 
akyire pɔ ɛnan wɔ Obubuo bosome (40.4 percent in October) mu 
wɔ afe 2022 mu a ne farebae ne nnuane ne nneɛma afoforɔ boɔ a 
ɛkɔɔ soro; 

iii. Sika dodoɔ a yɛbɛhia de asɔ yɛn sika soɔ kɔɔ soro ɔha mu nkyɛmu 
nson ne akyire pɔ ɛnan (Overall budget deficit on cash basis was 
7.4 percent of GDP) a na deɛ yɛde asi yɛn ani so yɛ ɔha mu nkyɛmu 
nsia ne akyire pɔ mmienu (target of 6.2 percent of GDP), ɛnna afei 
sika dodoɔ a yɛadi aboro so yɛ ɔha mu nkyɛmu mmienu (primary 
deficit was 2.0 percent of GDP) a na deɛ yɛde asi yɛn ani so nso yɛ 
ɔha mu nkyɛmu baako (against a target of a deficit of 1 percent of 
GDP). Deɛ ɛmaa yɛdii sika boroo so ne sɛ yɛtuaa ɛka bebree a na 
aka mu firi afe 2021 mu ne mfeɛ bebree nso a abɛsene korɔ ne 
mmerɛ a yɛwɔ mu yi seesei nso mu ɛka; 

iv. Ɛka a Ɔman no de a wode ba adwadeɛ nyinaa mu ɔha mu nkyɛmu 
a, ɛyɛ aduɔson enum ne akyire pɔ nkron wɔ Ɛbɔ bosome mu wɔ afe 
2022 mu, a na ɛyɛ ɔha mu nkyɛmu aduɔson nsia ne akyire pɔ nson 
wɔ Ɔpɛnimma bosome mu wɔ afe 2021 mu, na yei farebae ne 
nsunsuansoɔ a ɛfiri yɛn sika mu duru a ɛrekɔ fam no enti;  

v. Amannɔne Sika Dodoɔ a ɔman no wɔ kɔduruu Amɛrika sika ɔpepem 
ahanum aduɔkron baako ne akyire pɔ mmienu wɔ Ɛbɔ bosome 
awieeɛ a ɛbɛtumi akra nneɛma abosome mmienu ne nna nkron wɔ 
afe 2022 mu na ɛyɛ Amɛrika sika ɔpepem nkron ahansia ne 
aduɔkron enum ne akyire pɔ mmienu wɔ Ɔpɛnimma bosome awieeɛ 
wɔ afe 2021 mu a na ɛbɛtumi akra nneɛma abosome ɛnan ne 
nnansa; ɛnna afei 

vi. Ghana sika no ahoɔden wɔ Amɛrika sika mu no so tee ɔha mu 
nkyɛmu aduonum ɛnan ne akyire pɔ mmienu a na ɛyɛ ɔha mu 
nkyɛmu ɛnan ne akyire pa baako pɛ wɔ Ɔpenimma bosome awieeɛ 
wɔ afe 2021 mu, Saa ara nso na Ghana sika no ahoɔden wɔ Enyiresi 
sika mu no nso tee ɔha mu nkyɛmu aduanan nwɔtwe ne akyire pɔ 

enum a na ɛyɛ ɔha mu nkyɛmu mmiɛnsa ne akyire pɔ baako pɛ wɔ 
Ɔpɛnimma bosome awieeɛ wɔ afe 2021 mu. 

SIKA A ƐBAA ƆMAN FOTOƆ MU NE DWUMA A YƐDE DII WƆ AFE 
2022 MU 

6. Abosome nsia wɔ afe 2022 mu no, yɛyɛɛ Sikasɛm Nhyehyɛeɛ mu 
Nsakramu faa sikasɛm nhyehyɛeɛ mu ɛsiane sɛ na ewiase sikasɛm ne 
ɔman yi mu sikasɛm ayɛ basaa.  
 

7. Amaneɛbɔ a ɛfa Aban sikasɛm ho anammɔntuo a ɛfiri Ɔpɛpɔn kɔsi Ɛbɔ 
wɔ afe 2022 mu no kyerɛ sɛ sika a ɛba aban fotoɔ mu so ate koraa na 
mmom dwuma a yɛde sika die no deɛ ɛgu so kɔ so wɔ saa ɛberɛ korɔ no 
ara mu. 

 
SIKA A ƐBAA ƆMAN FOTOƆ MU  

8. Sika dodoɔ a ɛbaa aban fotoɔ mu ne deɛ wɔde kyɛɛ ɔman no kɔsii 
ɔpepem aduosia enum, ahasa ne aduɔkron nkron a ɛyɛ ɔman mu 
adwadeɛ nyinaa ɔha mu nkyɛmu dubaako (GH¢65,399 million - 11.0 
percent of GDP), a na deɛ ɛsi ani soɔ sɛ nsa bɛka yɛ ɔpepem aduosia 
nson , ahasa ne nson a ɛyɛ ɔman mu adwadeɛ nyinaa mu aha mu 
nkyɛmu dubaako ne akyire pɔ ɛnan (GH¢67,307  - 11.4 percent of GDP) 
na  wode toto saa ɛberɛ korɔ no ara ho wɔ afe 2021 mu a, yɛn nsa kaa 
ɔpepem aduanan nkron, ɔha ne nwɔtwe a ɛyɛ ɔman mu adwadeɛ nyinaa 
mu ɔha mu nkyɛmu edu ne akyire pɔ nson (GH¢49,108 million (10.7 
percent of GDP).  

 
9. Sɛ yɛde Sika Dodoɔ ankasa a ɛbaa fotoɔ mu toto deɛ yɛde sii yɛn ani so 

sɛ yɛbɛnya no ho a, na ɛda adi sɛ sika no so tee ɔpepem baako, ahankron 
ne nkron anaa ɔha mu nkyɛmu mmienu ne akyire pɔ nwɔtwe (GH¢1,909 
million or 2.8 percent) ne sikasɛm mu mpontuo ɔha mu nkyɛmu aduasa 
mmiɛnsa ne akyire pɔ mmienu (33.2 percent). Sika nkamu yi a yɛn nsa 
anka no firi sika ahodoɔ a ɛsɛ sɛ ɛba wɔ ɔman no nkorabata ahodoɔ no 
mu a antumi amma no enti.  
 

10. Sika ahodoɔ a ɛbaa fotoɔ mu firi Ɔpɛpɔn kɔsi Ɛbɔ awieeɛ wɔ afe 2022 mu 
no na yɛakyerɛ mu wɔ ɔha mu nkyɛmu mu wɔ hyehyɛpono 1 so no. 

Hyehyɛpono 1: Sika a ɛbaa fotoɔ mu firi Ɔpɛpɔn-Ɛbɔ wɔ 2022 mu ho tɔfa 

 
DWUMA A YƐDE SIKA DIIƐ  

11. Sika dodoɔ a Aban de dii dwuma a ɛka a yɛde dada ne sika afoforɔ bi ka 
ho bie kɔduruu ɔpepem ɔha ne nkron, ahanan ne aduonu baako a ɛyɛ 
ɔman mu adwadeɛ nyinaa mu ɔha mu nkyɛmu dunwɔtwe ne akyire pɔ 
enum (GH¢109,421 million -18.5 percent of GDP), na yei boroo sika 
dodoɔ ɔpepem ɔha ne mmiɛnsa, ahankron aduɔkron mmienu 
(GH¢103,992 million) a ɛyɛ ɔman mu adwadeɛ nyinaa mu ɔha mu 
nkyɛmu dunson ne akyire pɔ nsia (17.6 percent of GDP) a ɛyɛ sika dodoɔ 
a yɛde sii yɛn ani so sɛ yɛde bɛdi dwuma no so ɔha mu nkyɛmu enum 
ne akyire pɔ mmienu. Dwumadie ho sika a ɛboroo soɔ kakra no farebae 
ne Nsiho ne Sika a yɛtua ma Aban Nwumakuo ahodoɔ.   

12. Dwuma a yɛde sika dii na yɛakyerɛ mu wɔ hyehyɛpono 2 so no. 

Hyehyɛpono 2: Dwuma a yɛde sika dii firi Ɔpɛpɔn-Ɛbɔ wɔ 2022 mu  

 
SIKASƐM HO DWUMADIE AHODOƆ 

13. Aban sikasɛm ho dwumadie wɔ ɛberɛ a yɛreka ho asɛm yi mu no kɔsii sɛ 
yɛdii sika boroo deɛ na yɛde asi yɛn ani soɔ no so. Sika a yɛdi boroo soɔ 
no kɔsii ɔpepem aduanan ɛnan ne aduonu mmienu a ɛyɛ ɔman mu 
adwadeɛ nyinaa mu ɔha mu nkyɛmu nson ne akyire pɔ ɛnan (GH¢44,022 
million - 7.4% of GDP) a na deɛ yɛde asi yɛn ani so sɛ yɛde bɛdi dwuma 
no yɛ ɔpepem aduasa nsia, ahansia ne aduɔwɔtwe ɛnan a ɛyɛ ɔman mu 
adwadeɛ nyinaa mu ɔha mu nkyɛmu nsia ne akyire pɔ mmienu 
(GH¢36,684 million - 6.2% of GDP). Yɛnyaa sika a na yɛbɛhia asɔ yɛn 
sika soɔ dodoɔ no ara firii ɔman yi mu. Amannɔne ɛka nso a yɛtuaa no 
kɔduruu ɔpepem nsia, ahanum ne aduasa baako a ɛyɛ ɔman mu 
adwadeɛ nyinaa mu ɔha mu nkyɛmu baako ne akyire pɔ baako 
(GH¢6,531 million - 1.1% of GDP).   
 
Ɛka A Ɔman No Bɔɔ Wɔ Afe 2022 mu 

14. Amaneɛbɔ a ɛwɔ hɔ seesei kyerɛ sɛ Ɛbɔ bosome baa awieeɛ wɔ afe 2022 
mu no, na ɛka a ɔman yi de no nyinaa aduru ɔpepem ahanan aduosia 
nson, ahasa aduɔson baako ne akyire pɔ aduasa mmienu 
(GH¢467,371.32 million) a wode kɔ Amɛrika sika mu a, ɛyɛ ɔpepem 
aduanan nwɔtwe, ahanwɔtwe ne aduɔson baako ne akyire pɔ aduasa 
ɛnan ((US$48,871.34 million) a ɛyɛ ɔman mu adwadeɛ nyinaa mu ɔha 

mu nkyɛmu aduɔson enum ne akyire pɔ nkron (75.9 percent of GDP). 
Ɛka a ɔman yi de no yɛ ɔman yi mu ɛka ne amannɔne ɛka. Ɔman yi mu 
ɛka a ɔman yi de no yɛ ɔpepem ɔha ne aduɔkron enum, ahansia ne 
aduonum nson ne akyire pɔ aduosia baako (GH¢195,657.61 million) a 
ɛyɛ ɔman mu adwadeɛ nyinaa mu ɔha mu nkyɛmu aduasa baako ne 
akyire pɔ nwɔtwe (31.8 percent of GDP) ɛnna amannɔne ɛka a nso a 
ɔman yi de no yɛ ɔpepem ahanu ne aduɔson baako, ahanson ne 
dumiɛnsa ne akyire pɔ aduɔson baako (GH¢271,713.71 million) a ɛyɛ 
ɔman yi mu adwadeɛ nyinaa mu ɔha mu nkyɛmu aduanan ɛnan ne akyire 
pɔ baako (44.1 percent of GDP). 
 

15. Deɛ ɛmaa ɔman yi ara mu ɛka a ɔman yi de no kɔɔ soro no ne sɛ bosea 
ho nsiho a kɔɔ soro, ɛnna amannɔne ɛka no nso farebae pɔtee ne ɔman 
yi sika mu duru a ɛso teeɛ no. 

Hyehyɛpono 3: Sɛdeɛ ɛka a ɔman no de no teɛ (2018 – Ɛbɔ, 2022) 

Beaeɛ a amaneɛbɔ yi firi: Sikasɛm Asoɛeɛ (MoF) 

Nneɛma a ɛma Ɔman sikasɛm gyina a yɛde ani abu sɛ  
yɛbɛnya wɔ 2023 mu 

16. Animanim Sikasɛm ho Nhyehyɛeɛ Botaeɛ Ahodoɔ mu Akwankyerɛ no 
enti, Aban de asi n’ani so sɛ ne nsa bɛka Sikasɛm mu Mpontuo Nnyinasoɔ 
a ɛdidi soɔ yi wɔ ɛberɛ tiawa a ɛdi yɛn anim (2023-2026) yi mu: 

i. Ɔman yi mu adwadeɛ nyinaa kankorɔ ɔha mu nkyɛmu ɛnan ne 
akyire pɔ mmiɛnsa; 

ii. Ɔman yi mu adwadeɛ a Fango nka ho bie kankorɔ ɔha mu nkyɛmu 
ɛnan; 

iii. Afe awieeɛ nneɛma-boɔ-sorokɔ ɔha mu nkyɛmu nwɔtwe a ɛbɛtumi 
akɔ soro anaa ɛso ate aba fam ɔha mu nkyɛmu mmienu; 

iv. Anyɛ bie koraa no, sika dodoɔ a ɛsɛ sɛ ɛka yɛn fotoɔ yɛ ɔman mu 
adwadeɛ nyinaa mu ɔha mu nkyɛmu baako ne akyire pɔ mmiɛnsa 
wɔ ɛberɛ a ɛdi yɛn anim (2023-2026) yi mu; ɛnna afei  

v. Amannɔne Sika Dodoɔ a ɛsɛ sɛ yɛnya de kra nneɛma bɛyɛ abosome 
ɛnan. 
 

17. Ɛsiane sikasɛm mu mpontuo nnyinasoɔ botaeɛ ne animanim yi ara mu 
sikasɛm nhyehyɛeɛ botaeɛ ahodoɔ enti, yɛde nneɛma ɛma ɔman sikasɛm 
gyina yie ho botaeɛ ahodoɔ a ɛdidi soɔ yi asi yɛn ani so sɛ ɛsɛ sɛ yɛn nsa 
ka wɔ afe 2023 mu: 

i. Ɔman yi mu adwadeɛ nyinaa kankorɔ ɔha mu nkyɛmu mmienu ne 
akyire pɔ nwɔtwe; 

ii. Ɔman yi mu adwadeɛ a Fango nka ho bie kankorɔ ɔha mu nkyɛmu 
mmiɛnsa; 

iii. Ɔpɛnimma bosome awieeɛ nneɛma-boɔ-sorokɔ ɔha mu nkyɛmu 
dunwɔtwe ne akyire pɔ nkron; 

iv. Anyɛ bie koraa no, sika dodoɔ a ɛsɛ sɛ ɛka yɛn fotoɔ yɛ ɔman mu 
adwadeɛ nyinaa mu ɔha mu nkyɛmu hwee ne akyire pɔ nson; ɛnna 

v. Amannɔne Sika Dodoɔ a ɛsɛ sɛ yɛnya de kra nneɛma boro abosome 
mmiɛnsa ne nnansa. 

AFE 2023  ANIMANIM YI ARA HO SIKASƐM NHYEHYƐEƐ 
HO ANAMMƆNTUO 

 
Sikanya Ho Nhyehyɛeɛ 

18. Sɛdeɛ ɛbɛyɛ na sikanya ho anammɔntuo no ase bɛtim enti, Aban 
de sikanya ho nhyehyɛeɛ a ano ɛboɔ som ɔman yi mu adwadeɛ 
nyinaa ɔha mu nkyɛmu baako ne akyiri pɔ aduasa enum (1.35 
percent of GDP) bɛba abɛto Mmarahyɛbadwa yi anim ama 
moadwennwene ho, agye atom. Nhyehyɛeɛ ahodoɔ no mu  bi na 
ɛdidi soɔ yi: 

 Bɛsakra sigarɛte ne tawa adwadeɛ ho ɛtoɔ mu ama ɛne   
ECOWAS ɛtoɔ ho nhyehyɛeɛ asiae so, na yɛapagya nsaden 
ho ɛtoɔ mu ama aboro bia (beer) ahodoɔ deɛ so.   

 Bɛpagya adwadeɛ ho ɛtoɔ (VAT) no mu afiri ɔha nkyɛmu  
dumienu ne ɛfa de akɔ ɔha nkyɛmu dunum na yɛatrɛ 
nneɛma a yɛgye ɛho Adwadeɛ ɛtoɔ(VAT) no mu, asane atu 
anammɔn ahodoɔ afa adwadeɛ a ɛnni sɛ yɛgye ɛho adwadeɛ 
ho ɛtoɔ (VAT) no ho. 

 Bɛsesa Ɔman Sikasɛm Nsiesie Ho Ɛtoɔ (National Fiscal 
Stabilisation Levy,NFSL) no ayɛ no Mpontuo ne Nsiesie ho 
ɛtoɔ (Growth and Sustainability Levy,GSL)ama adi nneɛma 
ahodoɔ no nyinaa ho dwuma. 

 Bɛte Abɛɛfo afidie so sikamane ho ɛtoɔ (Electronic Transfer 
Levy) no so afiri ɔha nkyɛmu baako akyiri pɔ enum (1.5) 
akɔduru ɔha nkyɛmu baako (1) na yɛayi daadaa sikateɛ no 
afiri hɔ. 

 Nhyehyɛeɛ afoforɔ nso na ɛdidi soɔ yi: 
o Bɛtɔn deɛ wɔfrɛ no 5G Electromagnetic Spectrum 

no; 
o Bɛhwɛ ama ɛdanhane ho ɛtoɔtua  adi mu; 
o Bɛtu anammɔn afa fangotubea (“Jubilee Field”) no 

ho nam so anya fango ho akwannya afoforɔ 
(Additional Oil Entitlement) (AEO) ; na afei 



“Yɛreka abom adi dwuma de Mpontuo ne Adwadeɛyɛ asane ama ahoɔden aba Ɔman Sikasɛm 
u na yɛama aseɛ atim” 

19 | Ghana Aban – 2023 Ɔman Mma Sikasɛm Nhyehyeɛ  

o Yɛasakra sika a ɛba ɔmanfoɔ nsam ho ɛtoɔ no mu 
sɛdeɛ ɛbɛyɛ a, sika a annya ammɛka nsa, na yɛate 
ho ɛtoɔ no, yɛahwɛ ama onii no nsa aka. 
  

Sɛdeɛ Yɛde Sika bɛdi Dwuma 
19. Sikanya nhyehyɛeɛ no akyiri no, Aban bɛtu sɛdeɛ yɛde sika bɛdi 

dwuma ho nhyehyɛeɛ ahodoɔ a ɛdidi soɔ yi ho anammɔn de aboa 
sikasɛm mu mpontuo:   

 Bɛto Asetenam Mmoa A Ɛko Tia Ohia (LEAP) sika no mu afiri 
sidi ahanan aduonum (Ghs45) no a yɛtua no bosome biara 
no akɔduru Ghana sidi aduɔkron (GHs90), na yɛapagya 
nnipa dodoɔ a yɛtua ma wɔn no mu afiri   nnipa mpem ahasa 
aduanan ɛnan, ɔha ne aduɔwɔtwe enum (344,185). Saa 
nsakraeɛ ahodoɔ yi bɛpagya afe 2022 Mmoa A Ɛko Tia Ohia 
(LEAP) sika no mu afiri Ghana sidi ɔpepem ɔha aduɔkron 
nson ahanum (GHs197.5) no akɔduru Ghana sidi ɔpepem 
ahasa aduɔkron enum (GHs395 million); 

  Bɛpagya sika a wɔtua ma wɔn a wɔnoa sukuu adidiekwa ho 
aduane no mu ama deɛ wɔde bɛka ho no enti akɔduru 
Ghana sidi ɔpepem ɔha aduasa nwɔtwe (GHs138 million),  

 Yɛbɛtoa so atete Ɔmanpanin, Ɔmanpanin Abadiakyire, 
Asoafoɔ, Asoafoɔ Abadiakyire, Nkuropɔn, Nkuro, ne Nkuro 
nketewa mu Asoafoɔ, ne afoforɔ bi a Aban dwumadie 
sononko hyehyɛ wɔn nsa, a ɔman nnwumakuo a ɛdi dwuma 
pɔtee bi (State Owned Enterprises) mu mpanimfoɔ ka ho bie 
akatua so ɔha nkyɛmu aduasa; 

 Yɛde sikanya ho ɛtoɔ dodoɔ a yɛte firi sika a yɛtwa to hɔ de 
di dwuma bi so no bɛba fam afiri ɔha nkyɛmu aduonu enum 
a seesei yɛte no aba ɔha nkyɛmu edu nson akyiri pɔ enum; 

  Ɛnkɔsi afe 2023 awieeɛ no, yɛbɛtwe sika a yɛtwa to hɔ de 
di dwuma bi no nyinaa agu Abɛɛfo Sika ho Ntotoeɛ ne 
Amaneɛbɔ Ɛkwan so no so (GIFMIS) na yɛahwɛ sɛ wɔbɛfa 
Abɛɛfo Sika ho Ntotoeɛ ne amaneɛbɔ Ɛkwan no (GIFMIS) so 



“Yɛreka abom adi dwuma de Mpontuo ne Adwadeɛyɛ asane ama ahoɔden aba Ɔman Sikasɛm 
u na yɛama aseɛ atim” 

20 | Ghana Aban – 2023 Ɔman Mma Sikasɛm Nhyehyeɛ  

atu sikanya ne sɛdeɛ yɛde sika di dwuma ho anammɔn 
nyinaa. 

 Bɛyɛ nhyehyɛeɛ a afe biara mu no ɛmma ɔman nnwumakuo 
a ɛdi dwuma pɔtee bi (State owned enterprises SOEs) 
akatua ntomu ho nhyehyɛeɛ mmoro deɛ wɔfrɛ no “Single 
Spine” akatua nhyhyɛeɛ deɛ so; 

 
Afe 2023 Mu Sika Anoboaboa 

20. Afe 2023 mu no, sika dodoɔ a ɛsi Aban ani so sɛ ɔbɛgyegye wɔ 
sikanya nhyehyɛeɛ ne akyɛdeɛ ahodoɔ mu no ano som Ghana sidi 
ɔpepem ɔha aduanan mmiɛnsa ahankron aduonum nsia  
GH¢143,956 million (Ɔman yi mu adwadeɛ nyinaa bo a ɛsom mu 
ɔha nkyɛmu edu nwɔtwe akyiripɔ hwee(18.0% of GDP) na yei 
nyinasoɔ bɛyɛ sikanya ɛkwan a ɛbɛwɔ hɔ afebɔɔ-a ne titire ne 
ɛtogyegyeɛ  nhyehyɛeɛ - na anoboɔ bɛsom Ɔman mu adwadeɛ 
nyinaa bo a ɛsom no mu ɔha nkyɛmu baako akyiri pɔ aduasa 
enum(1.35 percent of GDP.  ).   
 

21. Ɔman yi mu sika dodoɔ ne sika akyɛdeɛ a yɛbɛgyegye no ano ɛboɔ 
bɛsom Ghana sidi ɔpepem ɔha aduanan baako ahanum aduonum 
mmienu (GH¢141,552), na yei da afe mu sikasɛm kankorɔ a ɛyɛ 
ɔha nkyɛmu aduanan nsia akyiri pɔ nsia adi, na ɛwɔ soro sene deɛ 
yɛde ani bu faa afe 2022 ho no deɛ so. Mpontuo mu aboafoɔ sika 
akyɛdeɛ a wɔde bɛma no ano som Ghana sidi ɔpepem mmienu 
aha ɛnan ne mmiɛnsa (GH¢2,403 million) (Ɔman yi mu adwadeɛ 
nyinaa bo a ɛsom mu ɔha nkyɛmu hwee akyiri pɔ enum (0.5% of 
GDP).  

Hyehyɛpono 4: Afe 2023 mu sika ahodoɔ (in GH¢ Million) 

Beaeɛ a amaneɛbɔ yi firi: Sikasɛm Asoɛeɛ (MoF) 

 
Sɛdeɛ Yɛbɛkyekyɛ Sika Mu wɔ 2023 mu 

22. Ani da ɛkwan sɛ sika dodoɔ a yɛde bɛdi dwuma (a ɛka a yɛbɛtua 
ka ho bi) bɛyɛ Ghana sidi ɔpepem ahanu nr enum ahanan aduasa 
baako (GHC205,431) a ɛyɛ ɔman yi mu adwadeɛ nyinaa bo a 
ɛsom mu ɔha mu nkyɛmu aduonu enum akyiri pɔ nsia. Sɛ yɛde 
deɛ na ani da ɛkwan sɛ yɛbɛnya wɔ afe 2022 mu no toto ho a, 
nkontabuo yi da no adi sɛ sika a yɛde dii dwuma (primary 
ependiture) so tee wɔ ɔman yi mu adwadeɛ nyinaa bo a ɛsom ho 
ɔha nkyekyɛmu hwee akyiri pɔ mmiɛnsa (deɛ ɛyɛ asɛdeɛ) na yei 
da Aban krado a wayɛ sɛ ɔbɛtu ɔman yi sikasɛm ho anammɔn pa 
ama agyina yie no adi. Afe 2023 sika a yɛde bɛdi dwuma no ho 
nkontabuo na yɛabɔ no tɔfa wɔ hyehyɛpono 5 so no. 

Hyehyɛpono 5: Sika nkyekyɛmu wɔ afe 2023 (in GH¢ Million) 

Beaeɛ a amaneɛbɔ yi firi: Sikasɛm Asoɛeɛ (MoF) 

Sikasɛm mu Nhyehyɛeɛ Nnyinasoɔ ne Sikasɛm ho  
Dwumadie Ahodoɔ 2023 mu  

23. Sɛ yɛde yɛn ani bu sika dodoɔ a yɛbɛnya ne deɛ wɔde bɛkyɛ yɛn 
a,(ɛka a yɛbɛtua nyinaa ka ho) a, ɛho nkontabuo nyinaa kɔsi 
Ghana sidi Ɔpepem aduosia baako, ahanan aduɔson enum ( 
GH¢61,475 million), a ɛyɛ ɔman mu adwadeɛ nyinaa bo a ɛsom 
mu ɔha nkyɛmu nson ne akyiri pɔ nson.Yɛde toto ɛho a,  ɛka a 
ɛbɛba akyire   yɛ Ghana sidi Ɔpepem nwɔtwe ahankron aduonu 
enum (GH¢8,925 million), a ɛyɛ ɔman mu adwadeɛ nyinaa bo a 
ɛsom no ɔha nkyɛmu baako ne akyiri pɔ baako (1.1).  

 
24. Yɛnam akwanhodoɔ so a Amannɔne ne Ɔman yi mu deɛ ka ho bi 

so na ɛbɛnya siak a aka mu a yɛbɛhia de asɔ sika a yɛwɔ so. Sika 
afoforɔ a yɛbɛnya afiri yɛne Amanaman Ntam nkutahodie 
(multilateral) ne Ɔman bi ntam nkutahodie (bilateral) mu no bɛfiri 
mpɛmpɛnsoɔ a yɛne Amanaman Sikasɛm Fotoɔ (IMF) ntam 
nkutahodie no bɛkɔ akɔduru so. 

 

 

GH¢205,432
GH¢44,990

GH¢8,048

GH¢27,694

GH¢52,550

GH¢30,079

GH¢27,636

GH¢14,435

Dwumadie ho sika dodoɔ

Adwumayɛfoɔ akatua

Adwadeɛ ne akadeɛ ho sika

Mpontunnwuma ho sika

Nsiho-tua

Sika a wɔde ma aban nnwuma

Dwumadie afoforɔ ho sika

Ɛka a yɛbɛtua

MPONTUO A AKƆ SO WƆ ASOƐEƐ AHODOƆ NO MU NE 
SƐDEƐ NNEƐMA TEƐ SEESEI 

25. Saa ɔfa yi da mmɔden a Aban rebɔ fa dwumadie sononko 
(government flagship projects) a ɔhyɛɛ aseɛ wɔ asoɛeɛ ahodoɔ 
mu wɔ afe 2022 mu no ho ne mpontunnwuma a wahyehyɛ 
(planned activities) sɛ ɔbɛdi wɔ afe 2023 mu no adi.  

 
26. Saa dwumadie ne anammɔn ahodoɔ yi nyinaa gyina Aban 

Animanim yi ara mu Ɔman Mpontuo Dwumadie Nhyehyɛeɛ 
(Government’s Medium-Term National Development Policy 
Framework, 2022-2026) no so. Dwumadie ahodoɔ yi botaeɛ ne sɛ 
ɛbɛboa ama Aban atumi aduru botaeɛ ahodoɔ a ɛfa Ghana COVID 
19 ne Ankorankorɛ Nnwuma mu Nkanyan ho Mmoa (Ghanacares) 
ho no ne anammɔntuo a ɛwɔ Apam a wɔayɛ afa nhyehyɛeɛ a ɛwɔ 
Amanaman Nkabom Ekuo Mpontuo nhyehyɛeɛ (UN Agenda 2030, 
SDG’s) ne Abibirem Nkabom Kuo Botaeɛ 2023 (African Union 
Agenda 2063) mu ho no ho. 
 

27. Saa ɔfa yi da Aban mmɔden a wabɔ wɔ Ɔman yi mmeaeɛ ne 
Asoɛeɛ ahodoɔ mu wɔ afe 2022 mu ne dwuma a ɔbɛdi wɔ afe 
2023 mu adi.   

 
Aduane Ho Banbɔ 

28. Aban botaeɛ a ɛsi náni so sɛ ɔbɛma nnua mfudeɛ (tree ɔrops) ho 
mfasoɔ adɔɔso enti no, ɔmaa akuafoɔ nsa kaa ɛho ntutɛ nnua 
nketewa dodoɔ Ɔpepem mmienu ne ahanson (2.7 million) wɔ afe 
2022 wɔ kuayɛ ɛberɛ no mu. 
 

29. Aban gyinaa Mmoayɛn A Ɛde Nnuane ne Nnwuma Ba Nhyehyɛeɛ 
(Rearing for Food and Jobs module) no so tɔɔ nkokɔbedeɛ dodoɔ 
mpem ɔha aduonu (120,000) kyekyɛ maa mmaa nkokɔyɛn 
akuafoɔ dodoɔ apem (1000) a wɔwɔ Nkuropɔn, Nkuro ne Mansini 
ahodoɔ nkron (9 MMDAs) mu a wɔn ne (Savelugu, Sagnarigu, Wa 
Municipal, Nandom, Sissala Apueeɛ, Krachi Apueeɛ, Nkwanta 
Anafoɔ, Techiman Atifi ne Nkoranza).  Aban sane maa akuafoɔ no 
mu biara nyaa Ntakrammoayɛn ebuo a wɔde batere na ɛdi ɛho 

dwuma (120-capacity poultry battery cage) a wɔde nkokɔ no bɛgu 
mu.   
 

30. Deɛ ɛka ho bio ne sɛ, yɛtotɔɔ ntɔtemmoa nketewa (small 
ruminants) dodoɔ mpem mmiɛnsa ahanson aduonum (3,750) 
kyekyɛ kɔɔ mmeaeɛ a wɔyɛn ntɔtemmoa a ɛyɛ akuafoɔ aduanan 
enum (45) bi dea de sɔɔ wɔn asene sɛdeɛ ɛbɛte mfudeɛ ho ɔhaw 
a wɔhyia no so so nam so aboa ama wɔatumi ayɛ wɔn asetena 
mu asɛdeɛ ahodoɔ. 

 
31. Afe 2023 mu, Aban bɛhwɛ ama wɔadua, na wɔakyekyɛ ateaa 

(cashew), nkuto (shea), kube(coconut), abɛ (oil palm), mamgoo 
(mango), ne rɔba (rubber) dodoɔ ɔpepem enum ne aduosia enum 
(5.65million) a ɛso dɔsɔɔ de ama akuafoɔ dodoɔ mpem ɔha 
aduɔson enum ( 175,000).  
 

32. Afe 2022 mu no, Aban gyinaa “Mansini Baako Adekoradan Baako 
Nhyehyɛeɛ (“One District One Warehouse” programme) no so 
wiee mfudeɛ adekoradan dodoɔ aduosia enum (65 warehouses) 
nam so de mɛtrik tɔn dodoɔ mpem aduɔwɔtwe kaa ɔman ahoɔden 
a yɛde kora aburoo sɛso nnuane no ho, sɛdeɛ ɛbɛyi nnɔbaeɛ a 
wɔtwa a ɛsɛe kwa no afiri hɔ, ama akuafoɔ nsa aka wɔn adwuma 
no ho mfasoɔ. 
 

33. Afe 2023 mu no, Aban bɛwie Tamne afuo-so-nsuguguo dwumadie 
no ɔfa a ɛtɔ so mmiɛnsa no, atutu asutaeɛ wɔ Sunyeri, 
Tousal/Jeyiri, Tasundo ne Gilang na yɛatutu afuo-so-nsuguguo 
mmena wɔ mmeaeɛ afoforɔ a ɛbɛyɛ yie Vunania and Gilang.   
 
Ɔyɛasaseyie a wɔmfraa mu ho anammɔntuo 

34. Ɛsiane sɛdeɛ nnansa yi ɔyɛasaseyie a wɔafra mu (inorgani 
fertiliser) ho yɛɛ den ma ne ɛboɔ nso kɔɔ soro pa ara ɛsiane ewiase 
nyinaa mu ɔhaw a ɛrekɔ so no enti no, Aban apagya adwadifoɔ a 
wɔtɔn ɔyɛasaseyie a wɔmfraa mu (Organiɔ fertiliser) no kyɛfa a 
wɔwɔ mu sɛdeɛ ɛmma dodoɔ a ɛbɛhia no ntɔ sini. Saa 
anammɔntuo yi aboa ama kuayɛ akɔ nkan, ayi ɛkɔm afiri hɔ.   

35. Afe 2023 mu no, Aban bɛgye mmoa afiri EXIM sikakorabea (EXIM 

bank) no hɔ nam so asisi mfidie a wɔde yɛ ɔyɛasaseyie a wɔmfaa 
mu no bi afoforɔ, asane atrɛtrɛ deɛ ɛwɔ hɔ dada no mu.  
 

36. Afe 2022 mu no, Aban gyinaa dwumadie a wɔato edin 
Nsuomnamyɛn a ɛma Nnuane ne Nnwuma nhyehyɛeɛ 
(Aquaculture for Food and Jobs, AFJ) no so, hyehyɛɛ nsuomnam 
adekoradeɛ dodoɔ ɔha aduonu ɛnan (124 holding facilities)-
nsuomnam asutaeɛ ɔha ne nwɔtwe ne nsuomnam ebuo edu nsia 
(108 ponds and 16 cages), maa nsuomnam aduane baage dodoɔ 
mpem Dunson, ahanan aduosia (17, 460,) sane de nsuomnam 
mma guguu akuo ne nnwuma ahodoɔ dodoɔ aduonu enum 
asutaeɛ ne akoradeɛ mu. Bio, yɛmaa nnipa dodoɔ ahanu aduonu 
ɛnan (294) nteteeɛ fa ɛkwan pa a yɛfa so yɛ kua ho, ɛnna 
nsuomnam akuafoɔ ahanan ne nwɔtwe (408) nso, yɛmaa wɔn 
nteteeɛ faa ɛkwan a yɛfa so yɛ nsuomnam aduane wɔ ɔman yi mu 
ho.  
  

37. Afe 2023 mu no, Aban bɛma akuhodoɔ bi nsa aka asutaeɛ a wɔde 
kley na anwono dodoɔ ahasa (300 earthen ponds), nsuomnam 
adekoradeɛ aduanan (40 cages) tapolin tanke aduonum mmienu 
(52 tarpaulin tanks) na wasane de nsuomnam aduane baage 
dodoɔ mpem aduasa enum ( 35,000), koobi (tilapia) ne adwene 
mma (catfish) ɔpepem mmiɛnsa (3 million) ama wɔn.  
 
Kookoo ho Dwumadie 

38. Kookoo dwumadie mu no, yɛmaa mmabunu dii dwuma ahodoɔ sɛ 
ebia nsiesie (rehabilitation), kookoo a yɛtwa gu sane dua 
(replanting), kookoo so adupeteɛ (mass spraying), ɔyɛasaseyie 
peteɛ (fertilizer application), ne kookoo nnua dodoɔ ho twitwa 
(mass pruning) so maa mmabunu dodoɔ mpem ɔha aduanan nson 
(147,000) nyaa adwuma yɛeɛ de sii akuraase kɔ kuro kɛseɛ mu 
akwantuo no ano.   

39. Afe 2023 mu no, Aban bɛtoa dwumadie ahodoɔ yi so, nam so 
ama nnwuma aba, ama deɛ ɛwɔ hɔ dada no ase atim, nam so 
ate asodie a ɛda aban so fa nnwuma a ɛnni hɔ no so. 

 
Ogyahoɔden 

40.  Sɛdeɛ ɛbɛyɛ na yɛbɛsi ogyahoɔden a yɛhwere wɔ ɛberɛ a yɛde 
anyinam ahoɔden rekɔ mmeammea a ɛhia wɔ ne kyɛ mu ano na 
ɛho nhyehyɛeɛ nyinaa bɛkɔ nkan enti no, yɛwiee, Firaw Mantam- 
Achimota anyinam ahoma ho dwumadie (161kV Volta-Achimota-
Mallam Transmission Line Upgrade) no. 

 
41. Sɛdeɛ ɛbɛyɛ na ɛnnuru   afe 2024 no na Anyinam ahoɔden aduru 

Ɔman yi afanan nyinaa no enti, Ɛbɔ 2022 mu no, yɛtwaa mpɔtam 
dodoɔ ɔha aduonum nson (157) too Ɔman Anyinam ahoɔden 
nhoma no so bi nam so pagyaa anyinam ahoɔden akwannya a 
ɛwɔ ɔman yi mu no mu firi afe 2021 mu deɛ ɔha nkyɛmu 
aduɔwɔtwe nson akyiri pɔ mmiɛnsa (87.03%) no kɔduru ɔha 
aduɔwɔtwe nwɔtwe akyiri pɔ aduonum ɛnan (88.54%). 
 

42. Aban botaeɛ a ɛne sɛ ɔbɛma anyinam akɔ nkuro a nsuo atwa ho 
ahyia (supɔ) na ɛhɔ kɔ yɛ den no enti, yɛafiri aseɛ asisi ɛho mfidie 

mmiɛnsa wɔ Azizkpe, Aflive ne 
Alorkpem a ɛwɔ Ada Apueeɛ Mansini a ɛwɔ Nkran Mantam mu no 
mu.   
 

43. Afe 2023 mu no, Aban bɛdi dwuma nam so de ahoboa a ɔreyɛ wɔ 
Nkran-Kumasi anyinam nhoma ne Atɔeɛ fam anyinam nhoma 
nsiesie dwumadie ho no aba awieeɛ, na wasane aboa ama 

dwumadie a wɔato edin sɛ “Aban De Owia mu Anyinam Di 
Dwumadi “no afiri aseɛ. 
 

44. Aban bɛgyina nhyehyɛeɛ a wɔato edin “SHEP-4”, “SHEP-5” ne 
“Turkey dwumadie” no so atwe anyinam nhoma akɔ nkuro ahanan 
(400) afoforɔ bi so wɔ afe 2023 mu. Nkuro ahodoɔ bi a ɛwɔ Ahafo, 
Asante, Bono, Atifi, ne Atifi Apueeɛ Amantam mu nsa bɛka bi. 
Aban bɛfiri aseɛ akyekyɛ abɛɛfo lɔre akwan ho owia mu anyinam 
nkanea no (all-in-one solar street lighting) akokɔ Nkuropɔn, 
Nkuro, ne Mansini ahodoɔ no mu.  

Adwumanya ho Nhyehyɛeɛ  
45. Ɛduruu Ahineme 2022 mu no, na Mmabunu Adwumanya 

Adwumakuo (Youth Employment Agency) no, agyina ne 
nkorabata ahodoɔ no so afa nnipa dodoɔ Mpem aduɔwɔtwe, 
ahanson aduasa enum (80,735).  
 

46. Afe 2022 mu, Aban faa Ɔman Adwumanya ho ɛkwan foforɔ 
nhyehyɛeɛ (National Alternative Employment and Livelihood 
Programme (NAELP); no so tuu anammɔn a ɛdidi soɔ yi: 

 Siesiee nsase a asɛe, sane duaa nnua wɔ asase dodoɔ hɛkta 
ahansia aduanan enum (645) so nam so maa adwumanya 
ho akwannya dodoɔ mpem mmienu ahasa.; na afei 

 Guu nnua aba dodoɔ ɔpepem aduonu (20 million) de boaa 
Afuoyɛ Mpontuo Dwumadie (plantation development 
programme) no nam so maa mmabunu mpem aduɔwɔtwe 
aduɔson baako (80,071) a wɔwɔ Akotom, Adinkra, Techire, 
Akwatiakwaso, Fufuo ne Hohoe mu nyaa afebɔɔ ne 
animanim yi ara nnwuma (permanent and casual jobs) yɛeɛ.  

 

47. Afe 2023 mu nso, Aban bɛkɔ so ayɛ deɛ ɛdidi soɔ yi: 
 Bɛduadua nnua nam so asiesie asase hekta dodoɔ apem 

(1000) a asɛe wɔ mpɔtam pɔtee ahodoɔ bi mu, atintim nnua 
a wɔtumi nya mu sika sɛ ebia kube, abɛ, sitrɔs (ankaa) ne 
amango dodoɔ ɔpepem de aboa ama afuoyɛ mpontuo 
(plantation development) akɔ nkan asane de asi nnua dodoɔ 
a wɔatwitwa anan mu;  

 Bɛbuebue beaeɛ ahodoɔ edu a wɔtintim nnua nketewa nam 
so ama nnipa dodoɔ mpem ɔha anya nnwuma ayɛ; na afei  

 Yɛbɛma wɔn a wɔyɛ galamsey seesei ne wɔn a wɔnya bi a 
wɔbɛyɛ dodoɔ mpem aduonu (20,000) ne fam agudeɛtuo 
adwuma nketewa dodoɔ ahanu (200 small-scale mining 
companies) nteteeɛ afa fagudeɛtuo ho apɔmuden ho (mine 
health), ahobanbɔ nhyehyɛeɛ (safety standard) ne ɛkwan 

foforɔ ne ɛkwan pa a wɔtumi fa so yɛ fagudeɛtuo dwumadie 
mu ho.  

Wo-deɛ-hyɛ-aseɛ Dwumadie (YouStart) 
48. Ɛyɛ aban anisoadehunu sɛ afe 2022-2025 mu no ɔbɛfa “wo-

deɛ- hyɛ-aseɛ dwumadie” no so ama mmabunu bosea a nsiho 
biara nni ho, ama wɔde abuebue nnwuma dodoɔ ɔpepem 
baako (one million jobs). 

 
49. Saa dwumadie yi a ɛwɔ hɔ mfeɛ mmiɛnsa ntam yi aboa nnwuma 

a mmabunu na wɔdi anim (wɔn a wɔnni mmoroo mfeɛ aduanan 
(40 years) ne Nnwuma Nketewa ne Adantam (Small Medium 
Enterprises ,SMEs) aduɔson ama wɔn nsa aka mmoa sɛ ebia  
dwumadie ho nimdeɛ (capacity building), adwadifoɔ ho akwannya 
(access to markets), adwuamayɛ ho mmara-so-die ne adwadeɛ 
mudie.Sika dodoɔ a yɛakyekyɛ wɔ dwumadie yi mu yɛ Ghana sidi 
ɔpepem baako, mpem aduɔkron nwɔtwe (GH¢1.98 million).  

 
50. Aban ne Ɔman Ghana Sikakorabea Nyinaa Nkabom Ekuo (Ghana 

Association of Banks (GAB) ne Dwadie Banke ahodoɔ dubaako 
eleven (11) commercial banks) de nsa ahyɛ nteaseɛ apam ase fa 
wo-deɛ-hyɛ-aseɛ (Youstart) dwumadie no ho. Ɛnam yei so enti 
sikakorabea ahodoɔ dubaako de sika dodoɔ, Ghana sidi 
ɔpepempem baako, ɔpepem ɔha aduosia nkron (GH¢1.169 billion) 
a ɛgyina hɔ ma sika dodoɔ a wɔatwa ato hɔ ama dwumadie no mu 
ɔha mu nkyɛmu aduasa.  

Ghana Nnuadua dwumadie a ɛbɛsi ewiem nsakraeɛ ho ɔhaw 
ano 
51.  Afe 2022 mu no, yɛgyinaa dwumadie a wɔato edin” Ghana 

Nnuadua Ɛda” no so kyekyɛɛ nnua nketewa dodoɔ ɔpepem 
aduonu nsia, mpem aduonum enum (26.55 million seedlings) na 
wɔatumi atintim emu dodoɔ ɔpepem aduonu ɛnan , mpem 
aduanan ɛnan (24.44 million). Bio, yɛkyekyɛɛ nnua nketewa a   
ofram, emire, wawa, kokrodua, teak, cedrela, gmelina, cassia, 
eucalyptus ne mahogany ka ho bie dodoɔ ɔpepem dummienu ne 
mpem nkron (12.9 million) ma wɔduaeɛ.  

 
Ghana Nnuadua Ɛda (Green Ghana Day)  

52. Yɛgyinaa Ɔman Nnuadua Dwumadie no so duaa nnua hɛkta dodoɔ 
mpem dubaako ne ahansia aduokron mmienu (11,692ha) a 
annuru hɛkta mpem dunson (17,000ha) a yɛyɛɛ adwene sɛ anka 
yɛbɛdua no.  

 
53. Afe 2023 mu Ghana Nnuadua Ɛda no, yɛbɛdua nnua   nketewa 

dodoɔ ɔpepem aduonu. 
 

54. Ɛsiane nsunsuansoɔ bɔne a Ewiem “ɔhyewdenden” (Global 
warming) de ba apɔmuden, nnuane ne Aman ahodoɔ a saa ɔhyew 
no ano yɛ den wɔ so dada sɛ ebia Ghana no sikasɛm mpontuo so 
no ama ɔhaw kɛseɛ abɛtɔ ewiase sikasɛm so. Amaneɛbɔ bi a atɔ 
edwa wɔ deɛ wɔato edin sɛ V20 Adehwere ne Ɔsɛeɛ ho amaneɛbɔ 

(“V20 Loss and Damage Report) no mu kyerɛ sɛ ɛfiri afe 2000 kɔsi 
2019 mu no, ɛsiane ewiem nsakraeɛ ho nsunsuansoɔ enti, 
Ghanaman nko ara hweree dɔla ɔpepepem dunum, ɔpepem ahanu 
ne baako, ahansia aduɔkron enum ($15,200,001,695). 
 

55. Aban bɛkɔ so atu nnɔbaeɛ ahodoɔ a ɛtumi gyina ɔpɛ ano ho 
anammɔn, nam so de aboa ɔpɛ anogyina nhyehyɛeɛ, na ɔde sika 
ahyɛ afuo-so-nsuguguo (irrigation) ho akadeɛ mu wɔ Ɔman yi 
afanan nyinaa, na wahyɛ nkuran ama nnipa dodoɔ de wɔn ho ahyɛ 
ntɔtemmoayɛn mu sɛdeɛ wɔn sikasɛm nnyinasoɔ bɛkɔ nkan asane 
abrɛ ɔhaw a ɛba ɛsiane ewiem nsakraeɛ a ɛsɛe mfudeɛ enti no. 
 
Nsuo ne Ahonnidie  

56. Afe 2022 mu no, yɛdii Mansini enum Nsuo dwumadie (Five 
Districts Water Supply Scheme) a ɛwɔ Firaw Mantam mu (Deɛ ɛtɔ 
so mmiɛnsa 3), a wɔsane frɛ no STRABAG NSUO DWUMADIE 
(STRABAG Water Project) a ɛde paapo nsuo kɔ   Anyigbe; 
Agotime-Ziope; Central Tongu; Ho Atɔeɛ ne Tongu Atifi mansini 
no ho dwuma ma ɛkɔduruu ɔha mu nkyɛmu aduɔkron enum. 
Yɛwie ɛho dwumadie nyinaa a, mpɔtam dodoɔ ahanan aduonu 
ɛnan (424) ne nnipa dodoɔ mpem ahanu aduasa ɛnan (234,000) 
na wɔbɛnya ɛso mfasoɔ. 
 

57. Aban toaa so dii Mpoano Banbɔ Dwumadie (Coastal Protection 
Works) no ho dwuma de bɔɔ atenaeɛ ahodoɔ a ɛbɛn ɛpo ho no ho 
ban firii asorɔkye kunini mu, sane faa so yii ɔmanfoɔ firii asorɔkye 
ho asiane mu, maa asetena kɔɔ nkan, bɔɔ agyapadeɛ ho ban. 
Mpoano asorɔkye banbɔ ho dwuma a ɛrekɔ so wɔ   mmeaeɛ 
ahodoɔ a ɛdidi soɔ yi  mu no  aduru ɔha mu nkyɛmu mpɛmpɛnsoɔ 
a yɛde ahyehyɛ ano no. Dansoman (Ɔha mu nkyɛmu aduɔkron 
nson) (97%), Komenda (Ɔha mu nkyɛmu aduɔkron enum) (95%), 
Elmina (ɔfa a ɛtɔ so mmiɛnsa- Ɔha mu  nkyɛmu aduɔkron mmienu) 
(92%), Cape Coast -Ɔha mu nkyɛmu aduɔwɔtwe) (80%) ne 
Anomabu- Ɔha mu nkyɛmu aduɔson enum (75%), Dixcove- Ɔha 
mu nkyɛmu aduanan (40%) Aboadze -ɔfa a ɛtɔ so mmienu -Ɔha 

mu nkyɛmu aduanan enum (45%) ne Ningo-Prampram -Ɔha mu 
nkyɛmu aduonum (50%). 
 

58. Afe 2023 mu no, Aban bɛtoa dwuma ahodoɔ a wafiri aseɛ no so, 
na afei wafiri Mpoano Banbɔ Dwumadie afoforɔ ase wɔ Blekusu 
(Ɔfa a ɛtɔ so mmienu), Apam, Axim (Ɔfa a ɛtɔ so mmienu), La ne 
Teshie, Dansoman (Ɔfa a ɛtɔ so mmienu), Shama, Ningo-
Prampram (Dwumadie 2), Tema New Town, Anloga, Takoradi ne 
Maritime Asuapɔn Mpoano Banbɔ Dwumadie (Maritime University 
Coastal Protection Projects). 

 
Lɔre Akwan  

59.  Afe 2022 mu no, yɛgu so redi dwuma afa La Mpoano ɛkwan a 
Nkran Tema Mpoano ɛkwan nsiesie ne Nungua Barrier ɛkwan 
nsamsoɔ abɔntasa ka ho bie no ho dwuma.  

       La Beach Road Completion Project  
 

60. Aban anisoadehunu a ɛne sɛ ɔbɛma lɔre akwan ayɛ abɔnta ama 
lɔrekwan ho banbɔ ase atim enti no, wafiri akwan a ɛka nkuro 
mmienu bɔ mu (trunk roads) a ɛdidi soɔ yi ho dwumadie ase:  
Tema – Aflao, Tema – Akosombo akwan no; ɔresiesie Assin Fosu 
– Assin Praso akwan a wɔnam so bɛma Assin Fosu kurom akwan 
dodoɔ kilomita baako akyiri pɔ mmienu (1.2km) bɛyɛ akwan 
abɔntanan no, keteke akwan ase nsamsoɔ ne Assin Fosu ne Assin 
Praso kurom nsuka ahodoɔ nsisie.  

61. Yɛgu Obetsebi Lamptey kanko abɔnta nsamsoɔ no ne ne nsiesie 

no ɔfa a ɛtɔ so mmienu no so. Bio seesei a yɛawie Tema Motorway 
kanko no ɔfa a ɛdi kan no, ɔfa a ɛtɔ so mmienu no a emu 
dwumadie ne nsamsoɔ no abɔntasa ho dwumadie no bɛhyɛ aseɛ.  

  Obetsebi Lamptey ɛkwan no ɔfa a ɛtɔ so mmienu 

 
62. Amantam mu ne Amantam ntam akwan ho dwumadie no a yɛfirii 

aseɛ wɔ afe 2019 no mu biara aduru mpɛmpɛnsoɔ a ɛkɔ nkan. Deɛ 
yɛatumi awie no na ɛdidi soɔ yi: 
 

Sn. Dwumadie no edin Mantam 
Ne 

tenten 
(km) 

1  Osiem - Begoro ɛkwan nsiesie- ekuo 5  Apueeɛ 24.8 
2 Golokwati-Wli ɛkwan mu mpagya (km10-

km27)  
Firaw, 17.0 

3 Nsuta – Beposo, mu mpagya ekuo 3  Ashanti 7.0 
4  Nkonya Wrumpong – Kwamikrom nsiesie Oti 21.0 

5  Bawjiase - Adeiso so dwumadie kar mfimfini 15.0 

6 Tamale - Salaga Road - ɛkwan so anweaguo 
ekuo 1 

Atifi 25.4 

63. Lɔre akwan ahodoɔ a ɛho dwumadie akɔ anim no bi ne: 

Sn. Dwumadie edin Mantam 
Ne 

tenten 
(km) 

Mpɛmpɛnsoɔ 
(%) 

1  Navrongo - Naga ɛkwan nsesie (km 2.7 
- km 42.2) - Lot 1 

Apueeɛ  
Atifi 39.5 45 

2 
 Wa-Bulenga-Yaala kwan (Km 6.0- km 
37.0) -   ekuo 1  

  Atɔeɛ 
Atifi  31.0 52 

3 
Salaga - Ekumdipe - Kpandai kwan 
nsesie  (Km 26.7 - km 45.3) ne Kpandai 
- Nkanchina ɛkwan(10.8km) -  ekuo 2 

Atifi 29.4 69 

4 

 Yagaba - Mankarigu ɛkwan nsesie (Km 
12.0 - km 24.0) ne Mankarigu - Nawuni  
ɛkwan nsiesie  (Km 0.0 – km 17.5) -  
ekuo 4  

Atifi 
Apueeɛ 29.5 76 

5 
 Daboya - Mankarigu ɛkwan nsesie  (Km 
30.0 - km 63.1) -  ekuo 5  Savanna 33.1 52 

6 Atebubu – Kwame Danso akwan nsiesie  Bono 
Apueeɛ 35.0 30 

7  Anwiankwanta – Obuasi ɛkwan nsiesie   Ashanti 30.0 90 

8 
 Nalerigu – Gbintri ɛkwan nsiesie (Km 
6.0 – km 46.0) -  ekuo 2 

Atifi 
Apueeɛ 40.0 70 

9 New Abirem – Ofoasekuma ɛKwan (Km 
0.0 - km 33.2) - ekuo 2  Apueeɛ 33.2 99 

10  Bogoso – Insu Siding-Huni Valley 
ɛkwan nsesie - ekuo 4 Atɔeɛ 26.0 83 

11  Sefwi Wiawso - Akontombra ɛkwan 
nsesie (Km 0.0 - km 15.0) - ekuo 2  

Atɔeɛ 
Atifi 15.0 75 

12 
Akrodie - Sayereso ɛkwan nsiesie   (Km 
0.0 - km 20.0) - Lot 1  Ahafo 20.0 85 

13 Menji – Bui ɛkwan nsiesie (Km 0.0 – km 
30.0) - ekuo 1 

Bono 30.0 98.4 

14 
Nkran Mantam mu akwan pɔtee bi 
nsiesie 

Nkran 25.0 78 

Nwomasua  
64. Aban botaeɛ a ɛne sɛ ɔbɛma sukuu ahodoɔ ne Nwomasua 

ɔfese nyinaa nsa aka akadeɛ dodoɔ a wɔbɛhia ama wɔn 
dwumadie akɔ nkan enti no, Aban tɔɔ   66 sita bɔɔs ɔha 
aduɔson enum (66-seater Buses), Pick-Up ahyɛn aduɔson 
baako (71 Pick-Ups) ne trakta mmienu (2 Tractors) kyekyɛ 
maa Ntoasoɔ sukuu (Senior High Schools) ne 
Nsaanodwumasua ne Nteteeɛ sukuu ahodoɔ (Technical and 
Vocational Education and Training Institutes (a wɔwɔ Ɔman 
yi mu no. 
 

65. Afe 2022 mu no, Aban faa Mpɔtam Mpontuo ne 
Nsaanodwumasua sukuu ahodoɔ aduonu nkron so ( 29 
Community Development and Vocational Technical 
Institutes) tetee  mmarima mpem mmiɛnsa ahanson ne 
aduonu ɛnan (3,724) ne  mmaa mpem mmiɛnsa ahanson ne 
dunum (3,715) wɔ nsaanodwuma mu sɛdeɛ wɔn nimdeɛ 
bɛkɔ nkan ama wɔanya nnwuma ayɛ anaa abuebue wɔn ara 
wɔn nnwuma afa so abrɛ ohia ase.  
 

66. Bio, yɛtetee mpɔtam adekyerɛfoɔ dodoɔ ahanu aduanan 
nwɔtwe (248 community educators) wɔ mpɔtam mpontuo 
ne Asetena mu banbɔ ho nimdeɛ mu wɔ Kwaso Mpɔtam 
Mpontuo kɔlegyi hɔ sɛdeɛ wɔbɛnya nimdeɛ de aboaboa 
mpɔtamfoɔ ano ama wɔatu mpontuo ho anammɔn.  
 

67. Afe 2023 mu no, Aban bɛtete Mpɔtam Adekyerɛfoɔ dodoɔ 
ahanum wɔ Asetenam Banbɔ ne Mpɔtam Mpontuo ho (500 
Community Educators in Social Protection and Community 
Development) asane ahyehyɛ nteteeɛ foforɔ koraa afa 
nimdeɛ a ɛma adwumanya ɛkwan bue a ɛnyɛ afuoyɛ ho sɛ 
ebia   saminayɛ, anaa kentenwono ne aboa nwoma ho 

adwumayɛ (leather works) sɛdeɛ ɛbɛboa ama mpɔtam 
ahodoɔ atu mpɔn ama sika aba. 
 
Apɔmuden  

68. Atiridii yadeɛ gu so ka yadeɛ edu a ɛkum nnipa pa ara wɔ Ghana 
no ho. Yei enti sɛdeɛ ɛbɛyɛ na Aban bɛtu atiridii yadeɛ ase no, ɔde 
afidie bi a wɔfrɛ no “LSM Implement app” a ɛtumi kyerɛ baabi a 
ntontom dɔre ma wɔhye wɔn ase wɔ Mansini ahodoɔ mu aba. Ho 
Nteteeɛ Ayaresabea no (Ho Teaching Hospital) nso de afidie bi a 
wɔfrɛ no CT-Scan ne deɛ wɔfrɛ no “endoscopy” a ɛtumi hwehwɛ 
nnipadua mu nyinaa aba, asane de ɛhyɛn a wɔtumi de di akɔneaba 
kɔsa yareɛ (mobile clinic van) aba de kyinkyini kokɔ mmeaɛmmeaɛ 
de boa ayaresa.  
 

69. Afe 2022 mu no, Aban wiee dwumadie ahodoɔ a ɛdidi soɔ yi: 
Mpɔtam ayaresabea ahodoɔ a ɛwowɔ (CHPS compounds) Debiso, 
Nsutam, ne Tiawia; Mansini ayaresabea wɔ Konongo; Ayaresa ne 
ahomegyeɛ beaeɛ (treatment and holding centres) wɔ Aflao, 
Elubo, Keta, Kumasi Anafoɔ, ne Sewua; ne ahododoɔ Beaeɛ 
(Fevers Unit) ne COVID-19 ɔhwɛ beaeɛ (Isolation Centre) wɔ Korle 
Bu.  
 

70. Afe 2023 mu no, aban bɛkɔ so ayɛ apɔmuden adwumayɛfoɔ a 
yɛde wɔn kɔ amannɔne no ho nhyehyɛeɛ pa nam so awie nteaseɛ 
Apam a ɔne Nyiresi Aban (United Kingdom) reyɛ afa wɔn ho no.  
 

71. Aban bɛtoa adwuma a ɔredi fa Ɔman Paneɛwɔ Adwumakuo 
(National Vaccine Institute) ne Ghana Adwumakuo a ɛbrɛ 
Nyarewa ase (National Vaccine Institute and Ghana) no so .Bio 
afe 2023 mu no, ɔbɛhwɛ de atiridii mpaneɛ ho aduro aba nam so 
abrɛ owuo dodoɔ ano ase wɔ Ɔman yi mu.  
 
Nnipa ho Banbɔ  

72. Afe 2022 mu no, Aban faa nnipa dodoɔ mpem enum (5,000) wɔ 
Ghana Police Adwuma no mu de hyɛɛ ne botaeɛ a ɛne sɛ ɔbɛma 

banbɔ adwumayɛfoɔ adɔɔso afa so aboa ama mmara ne 
asomdwoeɛ adi mu.  
 

73. Polisi Adwumakuo no tee deɛ yɛfrɛ no Nsɛm A ano yɛ den 
Nkorabata” (“Cold Cases Unit”) wɔ Awurakasɛm Nhwehwɛmu 
Adwumam (Criminal Investigations Department) (CID) hɔ, maa 
polisifoɔ a wɔtumi ko tia korɔnobɔ a etuo da so dii dwuma (Anti-
Armed Robbery Taskforce) (AATF), tee ɔfa bi a emu polisifoɔ de 
moto kɔ aporɔ wɔ nkuro akɛseɛ pɔtee bi mu, (Motorbike Patrol 
Unit), wɔhyɛɛ adwuma no fa bi a ɛkɔ aporɔbɔ (Police Mounted 
Squadron and a Canine (K-9) no ase.  Mmara a wɔde tee polisi 
adwuma no ma ho ɛkwan ma wɔyɛ saa nhyehyɛeɛ pa ahodoɔ yi 
nyinaa nam so ma banbɔ di mu.  

 
74. Aban toaa ahobammɔfoɔ Adan nhyehyɛeɛ no fa a ɛtɔ so mmiɛnsa 

ho dwumadie no a wɔnam so bɛsi polisi Adwuma no adankora 
ahasa aduonu wɔ Ghana National Police Training School, Tesano 
no so.  
 

75. Aban nam Aban Atoyerɛkyɛm Ntotoeɛ Adwumakuo (National 
Disaster Management Organisation (NADMO) no so boaa wɔn a 
atoyerɛnkyɛm too wɔn dodoɔ mpem dunum ahanson aduɔson 
mmienu (15,772).    

 
76. Afe 2023 mu no, Polisi Adwumakuo no bɛdi dwuma a ɛdidi soɔ yi:  

 Bɛte deɛ yɛfrɛ no “Formed Police Unit” (FPUs) no bi wowɔ 
Polisi amantam dunsia no mu nam so ama mmara ne 
ɛkwan a wɔfa so brɛ nnipa dodoɔ basabasayɛ ano ase 
atim;  

 Bɛtete bio, asane ama polisifoɔ a wɔsi bɔne ano (Crime 
Combat) ne wɔn a wɔtu dwumadie sononko bi ho 
anammɔn (Action Units) akadeɛ a ɛhia a ɛbɛboa ama 
wɔako atia awudisɛm sɛ ebia korɔnobɔ a etuo da so;  

 Bɛma polisifoɔ dodoɔ apem ahanum (1,500) de kaa dodoɔ 
ɔha (100) abɔ aporɔ wɔ mpɔtam ahodoɔ ne kwantempɔn 
so de asi korɔnobɔ a etuo da so no ano; ne afei 

 Bɛbuebue nkorabata a ɛhwɛ sɛ kaa mmɔ mpee so no bi wɔ 
polisi amantam dunwɔtwe no nyinaa mu nam so aboa ate 
kaa a ɛbɔ pee so no so ama biribiara akɔ so yie wɔ kaa 
akwan so, na ayi akwanhyia dodoɔ nso afiri hɔ. 

 
77. Aban bɛtoa Ɔman nkyerɛkyerɛ Dwumadie a ɛfa sɛdeɛ wɔbrɛ 

atoyerɛnkyɛm ano ase no so, ayere dawurobɔ dwumadie a ɛfa 
asasewosoɔ ho no mu, ayɛ nhyehyɛeɛ a ɛnam so bɛbɔ amaneɛ 
ntɛm so afa nsuyire ho wɔ amantam ne mansini bi mu ho, sɛdeɛ 
ɛbɛyɛ a atoyerɛnkyɛm rebɛsi a wɔbɛhunu no ntɛm so. 
 

78. Banbɔ Adwumayɛfoɔ Adansie Dwumadie (Phase IV of the Security 
Services Housing Programme) no fa a ɛtɔ so ɛnan no bɛfiri aseɛ 
ama Ghana Afiase Adwumakuo (Ghana Prisons Service.) no wɔ 
afe 2023 mu. 

 
Nsrahwɛ  

79. Aban bɛfa Nsrahwɛ Adwumakuo (Ghana Tourism Authority) (GTA) 
no so, agyina nhyehyɛeɛ a wɔato edin hunu Ghana (See Ghana), 
di Ghana aduane (Eat Ghana), Hyɛ Ghana (Wear Ghana atadeɛ) 
ne Nya atenka ma Ghana (Feel Ghana’) nhyehyɛeɛ no so ahyehyɛ 
dawubɔ dwumadie nam so ahyɛ nkuran afa hia a ɛhia sɛ yɛtɔ 
Ghana nneɛma ho.    
 

80. Aban ne ahɔhogyebea wuranom ne aduanenoafoɔ bɛdi nsawɔsoɔ 
ama wɔatɔn ɔman yi mu nnuane ne anonneɛ, de ɔman mu 
adwinneɛ, nkonnwa ne ahyehyɛdeɛ asiesie atenaeɛ a wɔdi dwuma 
hɔ no sɛdeɛ ɛbɛte nneɛma a wɔkra firi amannɔne wɔ wɔn 
dwumadie no mu.  
 

81. Ɛsiane Aban nhyehyɛeɛ a ɛwɔ hɔ fa sika a wɔde hyɛ nnwuma mu 
ne ankorankorɛ hyɛ a wɔde wɔn ho hyɛ nsrahwɛ beaeɛ ahodoɔ 



“Yɛreka abom adi dwuma de Mpontuo ne Adwadeɛyɛ asane ama ahoɔden aba Ɔman Sikasɛm 
u na yɛama aseɛ atim” 

40 | Ghana Aban – 2023 Ɔman Mma Sikasɛm Nhyehyeɛ  

mpontuo mu no enti, Ghana Nsrahwɛ Adwumakuo no ne 
Adwumakuo a wɔfrɛ no Ghana Investment Promotion Centre 
(GIPC) no bɛka abɔ mu adi dwuma ayɛ nhyehyɛeɛ a ɛbɛtwe Ɔman 
yi ne amannɔnefoɔ ama wɔde sika abɛhyɛ nsrahwɛ adwuma no 
mu.  
 
Adwadeɛ a Yɛde Kɔ Amannɔne ho Anammɔntuo 

82. Nnansa yi mu no, amannɔne nneɛma dodoɔ a tɛkra ba ɔman yi 
mu no yi mu no ama Ghana sidi no mu duru akɔ fam ama sikasɛm 
ama amannɔne edwadie nnyinasoɔ gyinapɛn ayɛ basaa. 
 

83. Ghana covid 19 Asetɔre ne Ankorankorɛ Nnwuma mu Nkanyan ho 
mmoa dwumadie no fa a ɛtɔ so mmienu (Phase 2 of Ghana 
CARES) mu no, Aban bɛboa ankorankorɛ nnwuma a wɔwɔ 
mmeaeɛ pɔtee bi ama wɔayɛ adwadeɛ a ɛbɛtumi ahyɛ deɛ wɔkra 
no anan, apagya nneɛma a yɛde kɔ amannɔne kɔtɔn mu, ayɛ 
nhyehyɛeɛ a ɛbɛboa nnwuma ama wɔatumi ayɛ saa adwadeɛ 
ahodoɔ no. Yei enti, Aban bɛyɛ nhyehyɛeɛ nam so ne nnwuma 
ahodoɔ a ɛwɔ hɔ dada ne deɛ afei na wɔrebɛfiri aseɛ aka wɔn ho 
abom nam so atrɛ nnwuma no mu, ɔbɛsiesie, asane de mfidie a 
ɛbɛyɛ adwadeɛ pɔtee a yɛde ani asi so no adi dwuma.   
 
Mmaa Ne Mmarima, Mmɔfra Ne Asetenam Banbɔ 

84.  Afe 2022 mu, Aban nam “sukuu mu adidie kwa” (Ghana School 
Feeding Programme (GSFP) nhyehyɛeɛ so maa mmɔfra dodoɔ 
Ɔpepepem mmiɛnsa, mpem ahansia aduonu, ahanan aduosia 
nwɔtwe (3,620,468 pupils) a na wɔwɔ aban sukuu mpem edu 

ahanwɔtwe aduasa mmienu mu (10,832 public basic schools) 

aduane pa a nnuanennuro ahyɛ mu ma da biara prɛko. Ɛnam yei 
so maa mmɔfra dodoɔ a wɔkɔ sukuu a wɔwɔ (mmɔtafowa sukuu) 
KG, Mfitiaseɛ (Primary) ne Adantam (JHS) gyinapɛn no kɔɔ soro 
wɔ afe 2020/21 sukuu afe no mu. Mmɔtafowa sukuu kɔɔ soro ɔha 
mu nkyɛmu ɔha ne dunwɔtwe (118%), Mfitiaseɛ kɔduru ɔha mu 
nkyɛmu aduanan (40%) ɛnna Adantam Sukuu kɔduruu ɔha mu 
nkyɛmu aduɔson mmienu (72%). 

 
85. Aban faa aduanenoafoɔ (caterers) ne aduanenoa aboafoɔ (cooks) 

mmaa mpem aduasa mmienu, ahanan aduɔkron nsia (32,496 
caterers and cooks) sɛdeɛ wɔn sikasɛm bɛyɛ yie ama wɔatumi 
ahwɛ wɔn abusua. Bio Aban buee mfudeɛtɔ ho akwannya maa 
akuafoɔ nam so maa wɔn sikasɛm nyaa nnyinasoɔ. 
 

86. Sɛdeɛ ɛbɛyɛ na botaeɛ a ɛne sɛ yɛbɛma onibiefoɔ aduane a 
nnuanennuro ahyɛ mu ma enti no, Aban tuaa Asetena mu 
Nkuranhyɛ a ɛko Ɛtia Ohia (Livelihood Empowerment Against 
Poverty (LEAP) ho sika no mmɔho enum maa fidua ahodoɔ mpem 
mmiɛnsa aduanan ɛnan, ahasa aduɔwɔtwe nkron (344,389).  
 

87. Afe 2023 mu no, Aban bɛkɔ so ama adesuafoɔ aduane pa a 
nnuanennuro ahyɛ mu ma sukuu da biara. 
 

88. Aban paa Nnipatɔn Adwumakuo (Trafficking (HT) ne Ahohiahia 
Tebea ho ɔhwɛ (Trauma-Informed Care Center) Adwumam ho 
ntoma nam so maa mmɔfra aduonu ɛnan, mmaa mpanimfoɔ 
aduanan nsia ne mmarima mpanimfoɔ aduonu nson a na wɔatɔn 
wɔn na wɔakɔ ahohiahia tebea no mu no ayarehwɛ.  
 

89. Aban bɛkɔ so de ahohiahia ho ɔhwɛ a ɛfata ama wɔn a wɔbɛnya 
wɔn tiri adidi mu wɔ Nnipatɔn mu no, na wayɛ nhyehyɛeɛ ako atia 
nnipatɔn, mpɔtam nsawɔsodie na wasane ahyehyɛ dwumadie a 
wɔnam so bɛtwe nnwumakuo a wɔko tia nnipatɔn no adwene asi 
nnipatɔn ho ɔhaw so. 

AWIEEƐ  
90. Afe 2023 mu no, Aban bɛkɔ so aboa Asetenam Aboadeɛ ho 

Nnwuma ahodoɔ no, ahwɛ ama mpontunnwuma, kuayɛ, 
mfidinnwuma ne nsanodwumayɛ akɔ nkan. Yei enti, yɛsrɛ sɛ 
Ɔman mma nyinaa mfa wɔn ho nnye ɔman kyekyere nhyehyɛeɛ yi 
mu bi wɔ ɛberɛ a yɛretu anammɔn yi sɛdeɛ ɛbɛyɛ a yɛn nyinaa 
bɛbom atwa yɛn brɛ so aba adi.  
 

91. Onyankopɔn nhyira Ɔman Ghana!!!  

NSƐMFUA ASEKYERƐ (SIKASƐM NHYEHYƐEƐ MU NSƐMFUA)    

Mansini Baako Afididwuma Baako (1D1F): Yei yɛ mfidinnwuma 
ahodoɔ a yɛbɛbuebue wɔ mansini mu na ɛnam so ama mfidinnwuma atu 
mpɔn wɔ Ghana. Yei botaeɛ ne sɛ nnwuma bɛbu so wɔ ɔman yi mu na 
Ghanafoɔ a wɔwɔ ɔman yi afanan nyinaa anya adwuma ayɛ. 

Abibirem Aman mu Edwadie A Akwansideɛ Nni ho (African 
Continental Free Trade Area – AfCFTA): Yei yɛ edwa kɛseɛ a 
wɔahyehyɛ ama Abibirem Adwdeɛyɛ Nnwumakuo a ɛbɛboa ama wɔde wɔn 
adwadeɛ akɔ Abibirem aman so akɔtɔn a wɔrentua edwadie mu ɛtoɔ ahodoɔ
biara na wɔanya edwa kɛseɛ a ɛwɔ Abibirem ha no ho mfasoɔ. 

Ɔhaw-anosie (Alleviation):  Yei yɛ ɛkwan wɔfa so ma ɔhaw bi ho 
nsunsuansoɔ ano brɛ ase. 

Sika Mu Nkyekyɛmu (Allocation):  Yei yɛ ɛkwan a wɔfa so kyekyɛ ɔman 
sika mu ma Aban asoɛeɛ ahodoɔ no ne nnwumakuo ahodoɔ no ma wɔde di 
dwuma ma ɔmanfoɔ. 

Aboadeɛ (Ancilliary): Yei yɛ mmoa anaa akadeɛ a ɛboa ma tebea bi kɔ
yie. 

Afadeɛ (Apparel): Afadeɛ anaa atadeɛ pɔtee bi a wɔtɔn wɔ sotɔɔ mu. 

Amannɔne Edwadie ho Gyinapin (Balance of Payments): Yei yɛ
edwadie a ɛkɔ so wɔ ɔman bi ne ewiase aman afoforɔ ntam wɔ ɛberɛ pɔtee 
bi mu sɛ ebia, abosome mmiɛnsa biara wɔ afe no mu anaa mpo afe no 
nyinaa mu no ho anodisɛm anaa nkontabuo. 

Sikasɛm Nhyehyɛeɛ (Budget): Sikasɛm nhyehyɛeɛ gyina hɔ ma 
nhyehyɛeɛ a Aban ayɛ afa ɛkwan a ɔbɛfa so anya sika ne deɛ ɔde saa sika 
no bɛyɛ ho. Nhwɛsoɔ ne sɛ, abusua bi bɛtumi ayɛ sikasɛm nhyehyɛeɛ nam 
so akyerɛ sika dodoɔ a wɔwɔ ne nneɛma ahodoɔ a ɛhia sɛ wɔde sika no yɛ 
no nnidisoɔ nnidisoɔ. Ɛbɛtumi ayɛ ɛdan ho ɛka, nsuo ne nkanea ɛka ɛnna 
aduane ho ɛka) Ɛkɔba sɛ wɔhia sika no dodoɔ a, ɛho bɛhia sɛ abusua no 
bɛhwehwɛ sika no bi aka ho anaa mpo wɔbɛkɔ akɔbɔ bosea. 

Sika A Aka Mu Wɔ Sikasɛm Nhyehyɛeɛ mu (Budget deficit): Yei si 
wɔ ɛberɛ a sika a Aban de bɛdi dwuma no kɔ anim sene deɛ Aban nsa aka 
no ankasa. 

Asɛ Ɔkraman (Canine): Deɛ ɛfa ɔkraman ho anaa ɛsɛ ɔkraman. 

Mpontunnwuma ho Sika (Capital Expenditure): Yei yɛ sika a yɛde yɛ 
mpontunnwuma sɛ ebia akwanyie, sukuudansie, ayaresabea dansie, 
atwene-sie, akwantusɛm, nsuo, mfidie akɛseɛ ne deɛ ɛkeka ho. 

Abɔnta Lɔre Ɛkwan (Carriageway): Ɛyɛ lɔre ɛkwan no ɔfa a ahyɛn tumi 
fa so. 

Adwumayɛfoɔ akatua (Compensation of Employees): Yei yɛ 
adwumayɛfoɔ bosome akatua, Sika ahodoɔ, asetenam ahotosoɔ sika, 
akwankɔgya sika ne deɛ ɛkeka ho a wɔtua ma Aban adwumayɛfoɔ. 

Onipadua mu nhwehwɛmu (Endoscopy): IYei yɛ nhwehwɛmu bi a 
wɔyɛ wɔ onipadua no mu. 

Ɛka ne Ɔman mu Adwadeɛ Nyinaa Ntam Ntotoho (Debt-to-GDP 
ratio): Yei yɛ sikassɛm mu gyinaberɛ a ɛda adi wɔ ɛberɛ a yɛde ɔman bi 
ɛka a ɔde no atoto ɔman no mu adwadeɛ nyinaa bo a ɛsom no ho na 
yɛahunu sɛdeɛ ɔman no gyinaberɛ no teɛ. 

Biribi bo a ɛsom so-teɛ (Depreciation): Yei yɛ sɛdeɛ agyapadeɛ bi bo  
a ɛsom no so teɛ wɔ ɛberɛ pɔtee bi mu anaa sɛ sɛdeɛ sɛ wode ɔman bi sika 
toto aman afoforɔ deɛ ho a, emu duru no wɔ fam. 

Mpontuo mu Aboafoɔ (Development Partners): Yei gyina hɔ ma 
Aman anaa nnwumakuo a wɔboa Aman a afei na wɔretu mpɔn ma wɔduru 
wɔn mpontuo botaeɛ ho. Yei bɛtumi ayɛ akuhodoɔ bi te sɛ Amansan Fotoɔ 
Adwumakuo (lnternational Monetary Fund- IMF),Ewiase Sikakorabea 
(World Bank), Abibirem Mpontuo Sikakorabea (African Development Bank) 
ne deɛ ɛkeka ho. !tumi nso yɛ ankorankorɛ aman bi te sɛ Germany, Nyiresi 
Aburokyire, Amɛrika, ne wɔn a wɔkeka ho. 

Afe Awieeɛ Nneɛma Boɔ-Sorokɔ (End Year Inflation): Yei yɛ 
mpɛmpɛnsoɔ a nneɛma boɔ kɔduru wɔ $pɛnimma bosome mu wɔ afe pɔtee 
bi mu. 

Dwumadie ho sika a yɛadi aboro so (Expenditure Overrun): Yei si 
wɔ ɛberɛ a, sika a yɛde adi dwuma ahodoɔ no aboro deɛ yɛtwa too hɔ wɔ 
sikasɛm nhyehyɛeɛ mu a mmarahyɛbadwa gye too mu no so. 

Amannɔne Edwadie Sikakorabea (EXIM - Export-Import) Bank: 
Ghana Amannɔne Edwadie Sikakorabea (Export-Import Bank - GEXIM) yɛ
sikakorabea bi a wɔnam mmara a ɛtɔ so ahankron ne dubaako (Ghana 
Export-Import Bank Act 2016 - Act 911) so buee wɔ ɔman yi mu wɔ afe 
2016 mu  a, ɛbɛboa aban wɔ adwadeɛ a yɛde kɔ amannɔne kɔtɔn ho 
edwadie no ama ase atim. 

Adwadeɛ  A Yɛde Kɔ Amannɔne ho Edwadie Asoɛeɛ Ahodoɔ (Export 
Trade Houses -ETH): Yeinom yɛ edwadie ho nnwuma bi a wɔboa 
nnwumakuo a wɔhia mmoa ne nimdeɛ wɔ amannɔne edwadie mu fa sɛdeɛ
wɔn nsa bɛka adwadeɛ bi afiri amannɔne anaa wɔde adwadeɛ bi bɛkɔ
amannɔne. 

Sikasɛm mu Sintɔ (Fiscal Deficit): Yei yɛ nnyinasoɔ a wɔhwɛ ho ansa 
na ɔman bi anya ɛkwan abɔ bosea de adi dwuma a bosea ho nsiho-tua ka 
ho bie. 

Sikasɛm ho Anammɔntuo Ahodoɔ (Fiscal Operations): Yeinom yɛ
sikasɛm ho akontabuo ne amaneɛbɔ, sika ho ntotoeɛ, dwetire ho 
dwumadie, sikatua, akatua ho nsɛm, agyapadeɛ, dwumadie so-hwɛ ne 
ɛkatua. 

Sikasɛm ho Mmara (Fiscal Policy):  Yei yɛ ɛkwan a aban fa so de sika 
di dwuma ne ɛtoɔ ho nhyehyɛeɛ ahodoɔ a ɛboa ma sikasɛm mu mpontuo 
nnyinasoɔ anaa  nneɛma a ɛma ɔman sikasɛm gyina yie no ase tim. 

Sikasɛm mu Ahohiahia (Fiscal Stress): Yei yɛ tebea anaa susudua bi a 
yɛde hunu mpɛmpɛnsoɔ a mansisi bi akɔ mu wɔ sikasɛm mu ahohiahia anaa 
ahokyere mu a ɛho kɔhia sɛ ɛsɛ sɛ Ɔman no de mmoa sononko kɔ hɔ a 
ɛremma mansini korɔ no nyɛ deɛ wɔpɛ. 

Fa-me-kwa Ntoasoɔ Sukuukorɔ (FREE SHS): Fa-me-kwa Ntoasoɔ 
Sukuukorɔ yi yɛ Aban nhyehyɛeɛ foforɔ a Ɔmanpanin Nana Akuffo-Addo 
aban de puee edwa wɔ Ɛbɔ bosome mu wɔ afe 2017 mu sɛ JHS osukuuni 
biara a ɔbɛbɔ ne ho mmɔden wɔ sɔhwɛ mu no, ɔbɛnya ɛkwan wɔ Ntoasoɔ 
Sukuu mu akɔsua adeɛ a ɔrentua hwee.  

Ghana  Ɔhwɛpa Dwumadie (Ghana Cares):  Dwumadie yi wɔ 
nhyehyɛeɛ mmienu a ɛyɛ anammɔn ahodoɔ a Aban adi kan atu wɔ 
Coronavirus  Nsunsuansoɔ  Anosie Dwumadie ho no ntoasoɔ. 

Sika a yɛde kyɛ Aban (Grants): Yeinom yɛ sika ho mmoa ahodoɔ a 
Mpontuo mu Aboafoɔ de boa Aban a ɛnyɛ adeɛ a Aban bɛtua. 

Sika a wɔtua ma Aban Nnwuma ahodoɔ (Grants to other 
Government Units): Yei gyina hɔ ma sika a, mmara hyɛ sɛ ɛsɛ sɛ wɔtua 
kɔgu Mansini Mmarahyɛbadwa Fotoɔ “DACF” no mu, Lɔrekwan Fotoɔ “Road 
Fund” mu, Nwomasua Fotoɔ “GETFUND” mu,  Fango ho Dwumadie Fotoɔ 
“Petroleum Related Fund” ne Ɔman Apɔmuden ho Fotoɔ “National 
Health Fund” mu. 

Ɔman mu Adwadeɛ Nyinaa Bo A Ɛsom (Gross Domestic Product 
(GDP): Yei kyerɛ nneɛma a yɛyɛ wɔ ɔman yi mu wɔ ɛberɛ pɔtee bi mu no 
nyinaa bo a ɛsom.    

Amannɔne Sika dodoɔ A Ɔman Wɔ (Gross International 
Reserves):Yei yɛ susudua a yɛfa so hunu sɛdeɛ ɔman bi sikasɛm ahoɔden 
a ɔwɔ sɛ ɔbɛtumi atɔ nneɛma afiri amannɔne no teɛ wɔ ɛberɛ pɔtee bi mu. 
Yei boa ma yɛde ɔman bi fotoɔ toto ɔman foforɔ bi deɛ ho a yɛhunu sɛdeɛ 
ɔman no sikasɛm ahoɔden a ɔwɔ no teɛ.  

Edwa-so Nneɛma-boɔ-sorokɔ (Headline Inflation): Yei yɛ nneɛma-
boɔ-sorokɔ ho amaneɛbɔ a ɛfiri Adetɔfoɔ Nsusuiɛ a ɛfa nneɛma boɔ ho a 
Adwumayɛfoɔ ho Nkontabuo Ɔfese (Bureau of Labor Statistics) de to edwa 
bosome biara. 

Ɔman Mu Adwadeɛyɛ (Import Substitution): Yei yɛ ɛkwan a yɛfa so 
yɛ adwadeɛ wɔ ɔman yi ara mu de hyɛ adwadeɛ ahodoɔ bi a yɛkra firi 
amannɔne no anan mu na mmom ɛnyɛ sɛ yɛbɛyɛ adwadeɛ de akɔ 
amannɔne  akɔtɔn na ɛnam saa ɔman yi ara mu adwadeɛyɛ yi so ma 
ɔman yi mu mfidinnwuma tu mpɔn. 

 

 
Nneɛma boɔ-sorokɔ (Inflation): Yei gyina hɔ ma sɛdeɛ dwumadie 
ahodoɔ ne adwadeɛ boɔ si kɔ soro wɔ ɛberɛ pɔtee bi mu.  
Nsiho ho Ɛka (Interest cost): Yei yɛ bosea ho nsiho dodoɔ a ɛsɛ 
sɛ ɔkafoɔ tua wɔ bosea a wabɔ ho anaa biribi a ɔde ho ɛka wɔ ɛberɛ 
a ɔntuaa sika botene no ankasa nwieeɛ. 
Nsiho-tua (Interest payments): Yei yɛ bosea anaa agyapadeɛ bi 
ho nsiho a ɔkafoɔ anaa deɛ wafiri agyapadeɛ no tua. 
Mpontunneɛ A Yɛde Bɛtu Ohia Ase Dwumadie - IPEP 
(Infrastructure for Poverty Eradication Programme): Mpontunneɛ A 
Yɛde Bɛtu Ohia Ase Dwumadie yi yɛ dwumadie ahodoɔ a ɛdi akotene wɔ 
NPP Aban nhyehyɛeɛ ahodoɔ mu no baako a botaeɛ a ɛtaa akyire ne sɛ, 
yɛde mpontunneɛ bɛkɔ nkuraase, titire mpɔtam ahodoɔ a ohia wɔ hɔ no na 
ɛnam so aboa atu ohia ase na asetenam yiedie mu nsonsonoeɛ a ɛda 
nkuraasefoɔ ne kuromfoɔ ntam no asesa.  
Ɔman Sikasɛm mu Mpontuo Nnyinasoɔ anaa Nneɛma a ɛboa ma 
ɔman sikasɛm gyina a ɛsi ani so (Macroeconomic targets): Yeinom 
yɛ susudua a wɔgyina so kyerɛ ɔman bi sikasɛm ho mmɔdenmmɔ. Yei ho 
nhwɛsoɔ ne sikasɛm mpontuo, nneɛmaboɔ sorokɔ, adwumayɛ mu mpontuo 
mpɛmpɛnsoɔ, ɔman yi ne aman afoforɔ ntam edwadie mu mmɔdemmɔ, 
sɛdeɛ aban no sikasɛm ntotoeɛ kankorɔ anaa sintɔ teɛ ɛne sɛdeɛ gyinaeɛ 
ahodoɔ a Ghana Sikakorabea Baatan bɛsie no bɛka nneɛma boɔ sorokɔ wɔ 
ɔman no mu. 

Nteaseɛ Apam (Memorandum of Understanding - MoU): Ɛyɛ 
krataa so nnyetom a ɛfa gyinaeɛsie bi ho anammɔntuo bi ho a afanu 
anaa nnipa a wɔboro saa agye atom sɛ ɛsɛ sɛ wɔde di dwumat. 

Nkorabata/Ɔfa (Module): Ɛyɛ biribi nkorabata a yɛtumi keka bom 
ma ɛyɛ adekorɔ no kɛseɛ.  

Sikasɛm ho Anammɔntuo Nhyehyɛeɛ (Monetary policy): Ɛyɛ 
nhyehyɛeɛ a ɔman sikasɛm so adwumakuo baatan no fa so toto 
boseabɔ ho nsiho wɔ ɛberɛ tiawa bi mu anaa sɛdeɛ ɔde sika foforɔ 
bɛpue edwa, nsiho dodoɔ nyinaa ho nsɛm sɛdeɛ ɛbɛyɛ a ɛbɛboa ama 
nneɛma boɔ agyina faako.  

Nnwuma Nketewa Mu Mpontuo Dwumadie - MSME (Micro And 
Small Buisness Developmet Programme): Nnwuma Nketewa yɛ 
ankorankorɛ nnwuma a wɔtumi fa nnipa kakra bi a dwetire a adwuma no 
gyina soɔ no mmoro sika dodoɔ pɔtee bi so. 

Ɔman-kyekyere Atuhoakyɛfoɔ- NABCo (Nation Builders Corps): Yei 
yɛ adwene foforɔ koraa a Ghana Aban de puee edwa a ɔnam so bɛma 
mmeranteɛ ne mmabaawa a wɔawie asuapɔn no bɛnya adwuma ayɛ wɔ 
ankorankorɛ anaa Aban nnwuma mu na wɔaboa de wɔn nimdeɛ apɛ 
asetenam ɔhaw ahodoɔ nnannuaguberɛ, na yei aboa wɔn ma wɔanya 
osuahunu a ɛbɛboa Ɔman sikasɛm mpontuo. 

Ɔman Adwumakuo A Ɛhwɛ Mfidinnwuma Nketwa So- (National 
Board for Small Scale Industries- NBSSI): Ɔman Adwumakuo a Ɛhwɛ 
Mfidinnwuma Nketewa so no yɛ ɔman adwumakuo a ɛnyɛ mfasoɔ enti na 
wɔwɔ hɔ na mmom, ɛyɛ adwumakuo a ɛhyɛ Asoɛeɛ a Ɛhwɛ Edwadie ne 
Mfidinnwuma so no ase, a mmara ma wɔn ho ɛkwan sɛ wɔnhwɛ sɛ 
Mfidinnwuma Nketewa ne Adantam (Micro and Small Enterprises (MSEs) 
bɛtu mpɔn. 

Ɔman Nnuadua Dwumadie (National Afforestation 
Programme-NAP): Ɛyɛ kwaeɛ a yɛatɔre aseɛ no ananmuhyɛ sɛdeɛ 
ɛbɛyɛ a kwaeɛ mu nnepa a ahwere yɛn no bɛsane aba na ɛnam so 
ama mpɔtam ahodoɔ a wɔtete bɛn kwaeɛ, titire ahiafoɔ no asetenam 
atu mpɔn. 

Ɔman Atoyerɛnkyɛm ho Ntotoeɛ Adwumakuo (National 
Disaster Management Organisation - NADMO): Yei yɛ ɔman 
adwumakuo a ɛhwɛ toto atoyerɛnkyɛm ne mpofirim asianeɛ ahodoɔ 
ho nsɛm wɔ ɔman Ghana mu. 

Ɔman yi mu adwadeɛ bo a ɛsom a Fango Sika nka ho (Non-Oil Real 
GDP):  Yei yɛ ɔman yi mu adwadeɛ nyinaa bo ɛsom a sika a ɛfiri fango ho 
dwumadie ahodoɔ mu nka ho bi, a wɔagyina nneɛma boɔ sorokɔ so no 
asese.  
Ɔman yi mu adwadeɛ bo a ɛsom  kankorɔ a Fango Sika nka ho 
(Non-Oil Real GDP Growth): Ɛyɛ nnyinasoɔ a yɛhwɛ so de hunu 
ɔman sikasɛm mu mpontuo wɔ ɔman no nkorabata biara a fango sika 
nka ho bie. 
Sika a ɛmfiri ɛtoɔ mu (Non Tax Revenue): Yei yɛ Aban sika a ɔnya a 
ɛmfiri ɛtoɔ mu. Ebi ne sika a obi tua ansa na wanya tumi krataa bi adi 
dwuma ne sika a yɛtua wɔ nneɛma afoforɔ ho sɛ ebia nsiho ne mfantum 
ho.  
Ɛka Ahodoɔ A Aban De (Outstanding Obligations): Ɛka ahodoɔ a 
Aban de no yɛ sika a ɛsɛ sɛ Asoɛeɛ a Ɛhwɛ Sikasɛm so no tua ma Aban 
Nnwuma ahodoɔ no ɛnna afei, ɛka ɛda hɔ firi afe 2016 mu a mmara hyɛ sɛ
ɛsɛ sɛ Aban tua gu Mmara ho Fotoɔ ahodoɔ mu. 
Nsunsuansoɔ (Outturn): Yei yɛ deɛ ɛsi wɔ tebea bi akyi anaa sɛ 
tebea ahodoɔ bi akyi. 
Sika Dodoɔ A Aka A Yɛbɛhia De Adi Dwuma (Primary balance): Yei 
yɛ sika dodoɔ a aka wɔ ɛberɛ a Aban agyegye deɛ n’ani da ɛkwan sɛ ɔbɛnya 
no nyinaa akyi de adi dwuma, a bosea ho nsiho nka ho bie, (kyerɛ sɛ bosea 
a Aban bɛtua nka ho). Na ɛkwan a yɛfa so bu yei ho nkonta ne sɛ yɛsese 
no wɔ Ɔman Adwadeɛ nyinaa bo a ɛsom no mu ɔha mu nkyekyɛmu. 
Sika a yɛadi aboro deɛ yɛwɔ so (Primary surplus - deficit): 
Yei kyerɛ sikasɛm mpɛmpɛnsoɔ a ɛgyina hɔ ma sika a yɛadi aboro 
deɛ yɛwɔ so a yɛagyegyeɛ afiri ɛtoɔ mu a, nsiho a yɛatua wɔ ɛka a 
ɔman no de nka ho. 
Sikasɛm Mpontuo a ɛsi ani soɔ (Projected Growth Rate): Yei yɛ 
sɛdeɛ ani da ɛkwan sɛ Ghana sikasɛm bɛtu mpɔn wɔ afe pɔtee bi mu.  

Ɔman mu Adwadeɛ nyinaa ankasa (Real GDP): Yei yɛ susudua 
a wɔde hunu ɔman mu adwadeɛ nyinaa bo a ɛsom a wɔde atoto 
sɛdeɛ nneɛma-boɔ-sorokɔ no teɛ ho. 
Sika A Aban Nya (Revenue): Yei yɛ sika dodoɔ a Aban nya firi ne 
dwumadie ahodoɔ a ɔdi wɔ ɔman yi mu ne amannɔne.  
Mmoayɛn A Ɛde Nnuane ne Nnwuma Ba -RFJ (Rearing For Food 
and Jobs): Yei yɛ Ghana Aban mpontuo ho dwumadie foforɔ a ɔde aba a 
ɛnam so bɛma ntɔtemmoayɛn adwuma no adi mu na sika aba mu sɛdeɛ 
ɛbɛyɛ a, ntɔtemmoa nam bɛdɔɔso ama ɔmanfoɔ anya bi awe na yɛate 
ntɔtemmoa nam a yɛkra ba ɔman yi mu no so koraa, na ɛnam so ama 
nnwuma abu so a ɔmanfoɔ bɛnya bi ayɛ ama wɔn a wɔdi ntɔtemmoa ho 
dwuma nyinaa no asetenam nso atu mpɔn.  

  Nkyerɛkyerɛ a ɛde nsakraeɛ Ba (Sensitization): Yei yɛ 
  nkyerɛkyerɛ anaa dawubɔ a ne botaeɛ ne sɛ ɛbɛma nhunumu ne 
   adwenesakra nam so de nsakraeɛ pa aba tebea bi a ɛnyɛ mu. 

Nnwuma Nketewa ne Adantam (Small and Medium-Sized 
Enterprises - SMEs): TYeinom yɛ ankorankoro nnwuma a ɛnhyɛ 
aban ase a wɔtumi fa nnipa kakra bi de di wɔn dwuma. 
Asetena mu Mmoa Sika (Social Benefits): Yei yɛ sika a Aban gyina 
ɔmanfoɔ anan mu tua ma nsuo, pɛtro ne nkanea nnwumakuo no de sɔ 
Ghanafoɔ asene. 
Squadron: Yei yɛ ewiem asraafoɔ ekuo bi a wɔwɔ ewiemhyɛn a 
wɔde di wɔn dwuma no mmienu a anaa deɛ ɛboro saa ne asraafoɔ 
a ɛsɛ sɛ wɔka ewienhyɛn no. 
Asenesɔ Sika (Subsidy): Yei yɛ sika mu mmoa bi a Aban de ma ɔman 
mma ma ɛyi adesoa kakra firi wɔn so ma wɔn kɔn mu dwo wɔn. 
Dwumadie akyiridie (Surveillance): Yei yɛ ɛkwan a yɛfa so de ani di 
biribi akyi na yɛhwɛ sɛdeɛ ɛsi teɛ. 
Asorɔkye kunini (Tidal wave): Ɛyɛ ɛpo asorɔkye a ɛso pa ara a 
ɛba wɔ ɛberɛ a ɛpo ase asasewosoɔ bi asi anaa ɔbotan mu awosoɔ 
bi akɔ so wɔ ɛpo ase. 
Fannyɛ (Transparency): Yei ne sɛ Aban bɛma ɔman mma ahunu deɛ 
ɛrekɔ so na wɔate amanneɛbɔ nyinaa wɔ ɛberɛ ano ɛberɛ ano. 
Kwantempɔm (Trunk Road): Yei yɛ lɔre ɛkwan titire a mpn pii no ɛka 
nkuro mmienu anaa deɛ ɛboro saa, suhyɛn gyinabea, ewiemhyɛn gyinabea 

ne mmeaeɛ afoforɔ bom, na mpɛn pii no ɛyɛ ɛkwan tenten a yɛfa so de 
nneɛma kɔ akyirikyiri. 
Adwadeɛ ne Dwumadie ho sika (Use of Goods and Services): Yei yɛ 
sika dodoɔ a Aban tua wɔ dwuma a ɔdi ne dwumadie a ɔdi ma ɔmanfoɔ ho 
ho. 
Adwadeɛ ho ɛtoɔ (Value Added Tax (VAT): Yei yɛ ɛtoɔ bi a yɛde 
to adwadeɛ ahodoɔ so wɔ adwadeɛyɛ mpɛmpɛnsoɔ biara mu. 

Mmɔborɔwafoɔ Aduonu (V20 - Vulnerable Twenty): Yeinom 
yɛ aman bi a wɔsusu sɛ ewiem nsakraeɛ ho nsuansuansoɔ a ano yɛ 
den no ka wɔn pa ara.  
 
Ɔman nkorabata (Subsector) – Ɛgyina hɔ ma ɔman no asoɛeɛ 
ahodoɔ no mu baako a dwumadie ahodoɔ kɔ so wɔ hɔ.  
Wo-Deɛ-Hyɛ-Aseɛ (YouStart):  Ɛyɛ ɛkwan a Aban pɛ sɛ ɔfa so 
boa mmabunu a wɔadi firi mfeɛ 18 kɔ 40 wɔ sikasɛm ne mfidie ho 
ma wɔde hyɛ wɔn nnwuma ase anaa sɛ nnwuma a ɛyɛ mmabunu 
dea na ɛnam so ama wɔahyɛ aseɛ na wɔatumi atrɛ wɔn ankasa 
nnwuma mu. 

Mmabunu Adwumanya ho Adwumakuo (Youth Employment 
Agency - YEA):  Wɔnam mmara a ɛtɔ so ahanwɔtwe ne aduɔwɔtwe 
nson a ɛyɛ Mmabunu Adwumanya ho Mmara a wɔhyɛɛ no afe 2015 
mu (Youth Employment Act 2015 - Act 887) no so buee Mmabunu 
Adwumanya ho Adwumakuo yi sɛdeɛ ɛbɛhwɛ ahyehyɛ, atoto, ahwɛ 
na waboa wɔ mmabunu adwumanya ne nsɛm a ɛfa wɔn ho wɔ 
Ghanaman mu. 

